
рын жоюға атсалысып жатқан барлық 
құзырлы орган қызметкерлерінің және 
волонтерлердің қажырлы еңбегін ерекше 
атап өтті.   

– Соңғы ақпаратқа сәйкес, зардап 
шеккендердің саны 160-тан асты. Барша 
қазақстандықтар бірлігіміздің бекем 
екенін көрсетіп жатқанын атап өткім 
келеді. Еліміздің әр түкпірінен азаматтар 
алаңдаушылық білдіруде, түрлі ұйымдар 
мен кәсіпорындардың жұмыскерлері 
зардап шеккендерге көмек көрсету үшін 
бірігіп жатыр. Бір өңірдің басына түскен 
қиыншылық – бәрімізге ортақ мәселе. Біз 
халқымыздың ынтымағының арқасында 
барлық қиындықты еңсереміз. Барша 
қазақстандықтарға ризашылығымды 
білдіремін, – деді Елбасы.

Нұрсұлтан Назарбаев өңірде қалыпты 
жағдайды тезірек қалпына келтіру және 
тұрғындарға жан-жақты қолдау көрсету 
үшін мемлекет тарапынан барлық шара-
лар қолданылып жатқанын атап өтті.

Су қауіпсіздігін қамтамасыз ету мәселесі 
бойынша еліміздегі су ресурстарының 
және су шаруашылығы нысандарының 
ж а й - к ү й і  т а л қ ы л а н д ы .  С о н д а й -
ақ,  тұрғындар үшін таза ауыз судың 
қолжетімді болуына және суды үнемдеп 
пайдалану мәселелеріне ерекше назар 
аударылды.     

Отырыс қорытындысы бойынша Арыс 
қаласында жөндеу жұмыстарын жүргізу 
және азаматтардың тұрғылықты жеріне 
оралуын ұйымдастыру жөнінде нақты тап-
сырмалар берілді.  

АРЫС ЖАҒДАЙЫ ТАЛҚЫЛАНДЫ

РЕСПУБЛИКАЛЫҚ  ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

Қазақстан 
Республикасының Тұңғыш 
Президенті – Елбасы 
Нұрсұлтан Назарбаевтың 
төрағалығымен Қауіпсіздік 
кеңесінің отырысы өтті.

Ж и ы н д а  Т ү р к і с т а н  о б л ы с ы н ы ң 
Арыс қаласындағы қазіргі ахуал және 
еліміздің су қауіпсіздігін қамтамасыз 
ету мәселелері талқыланды.

Қауіпсіздік  кеңесінің Төрағасы 
Арыс қаласында қаза болғандардың 
туыстары мен жақындарына көңіл 
айтты, сондай-ақ, жарылыс салда-

САЛТАНАТТЫ ШАРА

Президенттің 2019 жылғы 26 маусымдағы 
«Қазақстан Республикасы азаматтарының 
борыш жүктемесін азайту туралы» №34 
Жарлығына түсініктеме.

Президенттік науқан кезінде Мемлекет бас-
шысы Қасым-Жомарт Тоқаев сабақтастық 
негізінде Елбасының Стратегиясын жүзеге 
асыру ісін жалғастыруға, соның ішінде аса 
өзекті әлеуметтік мәселелерді шешуге уәде 
берді.   

Президенттің атына кепілсіз тұтыну 
несиелерін төлеуге қатысты азаматтардан 
көптеген өтініштер келіп түсуде. 

Бүгінде еліміздегі әлеуметтік тұрмысы 
төмен топтағы азаматтар (көпбалалы отбасы-
лар, мүгедек балалары бар отбасылар, жалғыз 
асыраушысынан айырылған отбасылар, 
атаулы әлеуметтік көмек алатындар, жетім 
балалар) түрлі себептермен қиын жағдайға 
тап болып, өз аттарына алған несиелік 
міндеттемелерін орындай алмай отыр.

К ө п т е г е н  а з а м а т т а р д ы ң  н е с и е л і к 
жүктемесі  өсуде,  таза табыс көлемі 
төмендеуде. Адамдар өз несиелерін өтеудің 
жолдарын таба алмай отыр. Бұл мәселе
500 мыңға жуық несие алушының тұрмысына 
тікелей әсер етуде.

Несиелердің  86%-ынан астамының мөлшері
1 млн теңгеден аспайды. Қарыздардың орта-
ша мөлшері – шамамен 300 мың теңге.

Мемлекет басшысы ретінде Қасым-Жомарт 
Тоқаев қарызға батқан азаматтарымыздың 
жағдайына бейжай қарай алмайтынын айт-
ты. Сондықтан Президент бұрын-соңды 
болмаған теңдессіз әлеуметтік көмек көрсету 
туралы шешім қабылдады. Тиісті Жарлыққа 
қол қойылды.

Басты мақсат – қиын жағдайға тап болған 
азаматтарға көмектесу, оларға өздерінің 
отбасыларының қаржылық ахуалын 
айтарлықтай жақсартуға мүмкіндік беру. 

Өкімде Үкіметке және Ұлттық банкке 
бір реттік акция ретінде келесі шараларды 
қабылдау тапсырылған.

Тікелей және атаулы қаржылай көмек 
ретінде жоғарыда аталған санаттағы азамат-
тар үшін мемлекет екінші деңгейлі банктер 
мен шағын қаржы ұйымдарынан алынған 
жалпы мөлшері 300 мың теңгеге дейін негізгі 
несиені және оған есептелген сыйақыны 
өтейді. Бұдан бөлек, олардың биылғы 1 
маусымға дейінгі қарыздарының жалпы 
көлемі 3 млн. теңгеден аспауы тиіс.  

Несие алғандардың 55%-ы, яғни 250 мың 
адам үшін бұл негізгі несие мен сыйақыны 
қоса алғанда жалпы қарыз көлемін тұтастай 
төлеу дегенді білдіреді.

Қалған несие алған азаматтардың  
қарыздары 300 мың теңге мөлшерінде 
өтеледі. Бұл олардың төлеу қабілеттілігін 
қалпына келтіруге және қарыз жүктемесін 
төмендетуге айтарлықтай септігін тигізеді.

2019 жылдың 1 шілдесіндегі мәлімет 
бойынша банктерде және шағын қаржы 
ұйымдарында кепілсіз тұтыну қарыздары 
бар барлық азаматтар үшін есептелген 
айыппұлдар мен төлемақы өсімдері есептен 
шығарылады.

Несие алушылардың аталған төлемдерін 
есептен шығару, ең алдымен, екінші 
деңгейдегі банктер мен шағын қаржы 
ұйымдарының есебінен жүргізіледі.

Сонымен қатар, несие беруге, несие-
ге қатысты қызмет көрсетуге және жеке 
тұлғалардың 90 күннен астам мерзімі өткен 
барлық кепілсіз қарыздарына байланысты 
айыпақы, комиссия және өзге де төлемдер 
есептеуге тыйым салынады. 

Тұтыну несиелеріне қатысты қалыптасып 
отырған жағдай қайталанбауы тиіс. Бұл – 
Президенттің ұстанымы.

Мемлекет басшысының тапсырмасы бой-
ынша мұндай ахуалдың алдын алу мақсатында 
Ұлттық банк реттеу сипатындағы қатаң 
шаралар қабылдап, шектен тыс тәуекелге 
барғаны үшін қаржы ұйымдарына жүктелетін 
жауапкершілікті күшейтуі тиіс. 

Қаржылық ахуалын одан әрі нашарлатпау 
үшін табысы ең төменгі күнкөріс деңгейіндегі 
азаматтарға займдар беруге тыйым салына-
тын болады.

Ұлттық банк кепілсіз тұтыну займда-
рын беру кезінде қосымша реттеу шарала-
рын қабылдайды. Олардың ішінде – займ 
алушының жалпы қарыздық коэффициенті, 
банктердің жеке капиталына деген қосымша 
талаптар және басқалар.

Б и ы л  А к а д е м и я н ы  2 4 2  к у р с а н т 
тәмамдады, оның ішінде 19 курсантымыз 
қызыл дипломмен бітірді. Президент 
қолынан офицер шенін Ксения Петрова, 
Бексұлтан Сүндет есімді курсанттары-
мыз алса, ал 6 курсантымыз Ішкі істер 
министрінің қолынан офицер шенін 
иеленді. 

Салтанатты іс-шараға құрметті де сый-
лы қонақтар – Ұлы Отан соғысының 
және ішкі істер органдарының ардагері 
Данил Надербаев, Ардагерлер кеңесінің 
төрағасы Кенжебек Укин, ішкі істер 
органдарының ардагері Сатыбалды 
Насыров, Қостанай облысы бойын-
ша ҚАЖД бастығы, әділет полковнигі 
Нұрболат Мусин, Қостанай облысы 
Полиция департаменті бастығының 
о р ы н б а с а р ы ,  п о л и ц и я  п о л к о в н и г і 
Нығмет Исмағұлов және түлектердің 
ата-аналары мен жақын туыстары 
қатысты.   

А к а д е м и я  б а с т ы ғ ы ,  п о л и ц и я 
полковнигі Нұрлан Биекенов өзінің 
құттықтау сөзінде Тұңғыш Президент 
– Елбасы Нұрсұлтан Назарбаевтың 
«Болашаққа бағдар: рухани жаңғыру» 
атты мақаласындағы «Табысты болудың 
ең іргелі, басты факторы білім екенін 
әркім терең түсінуі  керек.  Себебі, 
құндылықтар жүйесінде білімді бәрінен 
биік қоятын ұлт қана табысқа жетеді» 
деген қанатты сөздерін айтып кетті. 
Осы сөздерге қатысты ол оқу бітіруші 
түлектерге үміт артып, төрт жыл оқу 
барысында олар үшін бірінші міндет 
мықты білім алып, сол білімді тәжірибелік 
қызметте сәтті қолдану болып табылаты-

Полицияның жаңа толқыны
Орынбасар УАҚПАЕВА, Қостанай қаласы

Жуырда ІІМ Шырақбек Қабылбаев атындағы Қостанай Академиясының 
2019 жылғы түлектеріне «лейтенант» погоны мен дипломдарын тап-
сыру салтанатты іс-шарасы өтті. Шара жеке құрам үрмелі аспаптар 
оркестрінің сүйемелдеуімен Мемлекеттік Гимнді орындаудан басталды. 

нын және Академия қабырғасында білім 
алып жүріп, тәжірибелік дағдылармен 
қоса міндет пен абыройдың, әділеттілік 
пен қайраттылықтың,  нағыз достық 
кішіпейілділік пен бір-біріне қолдау 
көрсетудің құнды сабақтарын алғандарын 
атап көрсетті. 

Академияны бітіріп, әрқашанда биіктен 
қөрініп, алған білімдеріңді дұрыс қолданып, 
даңқты генерал-лейтенант Шырақбек 
Қабылбаевтың ісін әрі қарай жалғастырып, 
еліміздің абыройлы, қырағы тәртіп сақшысы 

болуларына тілек білдірді. Ал түлектердің 
ата-аналары атынан Ғалия Бұхарбаева 
түлектерге құттықтау сөзін айтты. 

Салтанатты іс-шара барысында қонақтарға 
арнап курсанттар бар өнерлерін ортаға 
салды. Бағдарлама барысында салтанатты 
сап түзеу, үрмелі аспаптар оркестрінің 
сүйемелдеуімен саптық маршпен жүріп 
өту, карабинщиктер мен дабылшылар 
тобы, спортшыларымыздың өнерлері мен 
4-курс курсанттарының офицерлік вальсі 
ұсынылды. 

Түлектер тумен қоштасып, тәуелсіз 
елдің ұландары бойларын тік ұстап, сап 
құрып, салтанатты шерумен жүріп өтті. 
Диплом беру салтанатты рәсіміне ар-
найы келген ата-аналар ұлының ер жетіп, 
қызының бой түзегенін көріп, кеуделерін 
мақтаныш сезімі кернеді.

ТЕҢДЕССІЗ 
ӘЛЕУМЕТТІК КӨМЕК

Арыс. Біз біргеміз!
айтылған сөз

Балабақшалардағы барлық 
бала эвакуацияланды. 
Туысқандарында болған 
балалар да көшірілді. 
Барлық ата-аналар 
табылып, балалар әке-
шешелеріне берілді. 
Қазіргі күні бала 
жоғалуға байланысты 
ешқандай арыздар мен 
шағымдар жоқ. 

Ішкі істер министрі, 
полиция генерал-лейтенанты Ерлан ТУРГУМБАЕВ

24 маусым күні 9 сағат 20 минутта Түркістан облысы Төтенше 
жағдайлар департаментіне Арыс қаласында орналасқан 
Қорғаныс министрлігінің №44859 әскери бөлімінің оқ-дәрі 
қоймасында өрт шыққандығы жайлы хабарлама келіп түсті.

Оқиға орнына бірден өрт сөндіру 
бөлімшелері барып, қажетті шара-
лар қолданды.

Х а л ы қ т ы  э в а к у а ц и я л а п , 
қоғамдық тәртіпті  сақтауды 
қамтамасыз ету мақсатында  
і ш к і  і с т е р  о р г а н д а р ы н ы ң 
қ ы з м е т к е р л е р і  м е н  Ұ л т т ы қ 
ұланның әскери қызметкерлері 
жұмылдырылды.

Ішкі істер министрі,  поли-
ция генерал-лейтенанты Ерлан 
Тургумбаевтың мәлімдеуінше, 
қызметкерлер саны 1200-ге жеткен.

Анықтама ретінде айта кетсек, 
жеке құрам 1282 адам және 115 
техника: 357 ТЖ қызметкері, 345 
полицей, 580 Ұлттық ұлан әскери 
қызметшісі, сондай-ақ, 1 «ЕС-
145» тікұшағы және 3 өрт сөндіру 
пойызы.

О қ и ғ а  о р н ы н д а  О р д а б а с ы 
ауданының Сарыарқа ауылында 
облыстық жедел штаб құрылды.

11 мың қоңырау келіп түскен 
« қ а у ы р т  ж е л і л е р »  ж ұ м ы с ы 
ұйымдастырылды.

Қазіргі уақытта снарядтардың 
жарылып ұшуына байланысты 
әскери бөлім қоймаларында өрт 
сөндіру қиындауда.

Арыс қаласының өзінде 23 
ө р т  с ө н д і р у  б ө л і м і  ж ұ м ы с 
істеуде. Олардың көмегімен 19 
тұрғын үйде,  9  шаруашылық 
қ ұ р ы л ы с т а ,  с о н д а й - а қ ,  1 4 
табиғи жану ошақтарында өртті 
тоқтатты.

Э в а к у а ц и я л ы қ  і с - ш а р а л а р 
жалғасуда. Құқықтық тәртіпті 
сақтап,  мүліктің жоғалмауын 
қамтамасыз ету бойынша шара-
лар қолдануда. Қарауылда 75 по-
лиция жасағы жұмыс істеуде.

Төтенше жағдай салдарынан 2 
адам қайтыс болды.

Аталған жайтқа байланыс-
ты «Қару-жарақты,  сондай-
ақ, айналасындағыларға қауіп 
төндіретін заттар мен заттарды 
ұстау ережелерін бұзу» бабы 
бойынша қылмыстық іс қозғалды 
(ҚК 462-бабы 1-тармағы). Жедел-
тергеу тобы жұмыс істеуде.

Сонымен қатар, ІІМ-нің бас-
шысы Ерлан Тургумбаевтың 
Арыс қаласындағы оқиғадан зар-
дап шеккендерге көмек көрсету 
туралы бастамасына еліміздің 
і ш к і  і с т е р  о р г а н д а р ы н ы ң 
қызметкерлері қолдау көрсетті.

І ш к і  і с т е р  м и н и с т р л і г і н і ң 
жеке құрамы және аумақтық 

бөліністері қаладағы төтенше 
жағдайдың салдарынан зар-
дап шеккендерге көмек қорына 
біркүндік еңбекақыларын ауда-
рады.

Сонымен бірге,  Ішкі істер 
м и н и с т р л і г і  р е с м и  т ү р д е 
Арыс қаласында 350 адамның 
жоғалғандығы туралы ақпараттың 
жалған екендігін мәлімдейді.

Бұл ақпарат оқиғаның бірінші 
күні тараған болатын әрі ол 
бойынша сол кезеңде тиісті 
мәлімдемелер жасалды.

Қаланың барлық тұрғыны 
эвакуацияланды және із-түзсіз 
жоғалғандар жоқ. 

І ш к і  і с т е р  м и н и с т р л і г і 
тұрғындарды әлеуметтік желілер 
арқылы және ватсап желісі бой-

ынша таралатын жалған ақпаратқа 
сенбеулерін және үрейге бой 
алдырмауларыңызды сұрайды.

С о н ы м е н  қ а т а р ,  қ а с а қ а н а 
жалған ақпарат таратқаны үшін 
еліміздің заңнамасына сәйкес ҚК-
нің 274-бабы бойынша қылмыстық 
жауапкершілікке тартылады.

Ресми ақпарат тұрақты түрде 
арнайы құрылған жедел штаб 
арқылы таралады.

Арыс қаласында болған жағдайға 
байланысты Шымкент қаласы ТЖ 
департаментінде «Қауырт желі» 
жұмыс жасайтындығын еске са-
ламыз. Тәулік бойы 8/7252/44-94-
72 немесе 8/7252/35-33-66 теле-
фон нөмірі бойынша  қажетті 
ақпаратты ала аласыздар.

ІІМ баспасөз қызметі

МАРАПАТ

Құрметке лайық 
қос батыр

ЖЕДЕЛ АЛДЫН АЛУ

Елімізде кең ауқымды 
есірткіге қарсы 
«Көкнар-2019» операциясы 
жалғасуда.

Оның негізгі мақсаты – есірткі 
транзиті арналарын анықтау, Шу 
алқабында сораны жинау, қайта 
өңдеу және таратуды болдыр-
мау. 

М а у с ы м  а й ы н ы ң  б а с ы н а н 
есірткінің заңсыз айналымы-
м е н  б а й л а н ы с т ы  5 5 0  қ ұ қ ы қ 
бұзушылық анықталды, оның 
ішінде 190 есірткі қылмысы (95 
есірткі өткізу, 18 аса ірі мөлшерде 
сақтау, 13 контрабанда фактісі, 
64 факт құрамында есірткі бар 
өсімдіктерді егіп-өсіру) және 

3 7 0 - і  –  қ ы л м ы с т ы қ  қ ұ қ ы қ 
бұзушылықтар.       

Заңсыз айналымнан 310 келіден 
астам есірткі құралы алынды, 
оның ішінде 298 келі жоғары ма-
рихуана, 9 келі гашиш және 2,3 
келі героин.

Қ ы з ы л о р д а ,  О ң т ү с т і к 
Қазақстан және Жамбыл облыс-
тарында құрамында есірткі бар 
өсімдіктерді егіп-өсіруді анықтау 
полицейлер жұмысының бір 
бағытына айналды. 

Н е г і з і н е н  б ұ л  е с і р т к і л і к 
қасиетіне жауап беретін, негізгі 
психобелсенді зат – жоғары 
мөлшердегі тетрагидроканнаби-
нолы бар өсірілген сора. 

О с ы л а й ш а ,  Қ ы з ы л о р д а 
облысының Жаңақорған ауда-
нында өсірілген сораның 3000 
бұтасы бар плантация анықталды. 
Сондай-ақ, суаруға арналған  
шлангалар, канистралар, төсек-
орын, ыдыс-аяқ табылды. 

А т а л ғ а н  ф а к т  Қ ы л м ы с т ы қ 
Кодекстің «Құрамында есірткі 
з а т т а р  б а р ,  ө с і р у г е  т ы й ы м 
салынған өсімдіктерді заңсыз 
егіп-өсіру» атты 300-бабының 
2-бөлігі бойынша Сотқа дейінгі 
тергеудің бірыңғай тізіліміне 
тіркелді. Ол бойынша 3 жылдан 
8 жылға дейін бас бостандығынан 
айыру жазасы көзделген. 

ІІМ баспасөз  қызметі

Сора плантациясы анықталды

26 маусымда еліміздегі барлық қалаларда Халықаралық 
нашақорлыққа қарсы күрес күніне орай республикалық іс-
шаралар өтуде.

Ынтымақты отбасы – есірткіден алыс

Бұл іс-шаралар қазақстандық 
қоғамның назарын есірткі про-
блемасына аудару, сол арқылы 
осы індетке бейім топтар – 
жасөспірімдер мен жастардың  
проблемасын кешенді  түрде 
шешу, саламатты өмір салтын 
қалыптастыру, сондай-ақ, есірткіге 
т ә у е л д і л е р г е  м е д и ц и н а л ы қ -
әлеуметтік көмек көрсету сияқты 
нақты мақсаттарды көздейді.

Есірткіге қарсы іс-шаралар 
әртүрлі топтағы тұрғындарға 
бағытталған. Дегенмен, негізгі 
м а қ с а т т ы  а у д и т о р и я с ы  – 
ж а с ө с п і р і м д е р  м е н  ж а с т а р . 

Жекелеген акциялар лагерь-
л е р д е ,  м ү м к і н д і г і  ш е к т е у л і 
балалардың демалыс үйлерінде 
және жетім балалар үйінде өтті.

Негізгі  республикалық іс-
шара Нұр-Сұлтан қаласында 
« Ы н т ы м а қ т ы  о т б а с ы  – 
есірткіден алыс!» деген девизбен 
ұйымдастырылды.

Қорытынды іс-шаралар «Хан 
Ш а т ы р »  с а у д а - о й ы н  с а у ы қ 
орталығында СПИД орталығы, 
с а л а м а т т ы  ө м і р  с а л т ы н 
қалыптастыру мамандарының, 
д ә р і г е р - н а р к о л о г т а р д ы ң 
қатысуымен өткізілді. 

Ұ й ы м д а с т ы р у ш ы л а р  а т а п 
өткендей,  балалардың сана-
сында психобелсенді заттар-
ды тұтынудың зияны жөнінде 
нақты түсінік қалыптастыру үшін 
өскелең ұрпақты тәрбиелеудегі 
отбасының рөлін арттырып, ата-
аналар мен балалар арасында 
сенімді қарым-қатынас орнату 
қажет. Сондықтан акциялардың 
н е г і з г і  с и п а т ы  о т б а с ы м е н 
бірге демалу, шеберлік класта-
рын өткізу және балалар мен 
жасөспірімдердің творчестволық 
қойылымдарын шығару сияқты 
шараларға бағытталды. Барлық 
іс-шара кезінде нашақорлық про-
блемалары және жасөспірімнің 
жеке тұлғасын қалыптастырудағы 
отбасының рөлі туралы бейнеро-
ликтер көрсетілді. 

« Ы н т ы м а қ т ы  о т б а с ы  – 
е с і р т к і д е н  а л ы с »  а к ц и я с ы -
на қазақстандық эстрада және 
спорт жұлдыздары, вокальды 
және би ұжымдары қатысты. 
Атап айтқанда, бокстан әлем 
чемпионы Ләззат Күнгейбаева, 
W o r k o u t  c e n t e r  б о й ы н ш а 
Қазақстан Республикасының 
бас бапкері Айтым Жақыпов, 
«Килиманджаро» тобы келіп, 
« З у м б а »  б и  с т у д и я с ы н ы ң 
шеберлік класы, Кекушинкай ка-
ратэ, Джиу-джитсу ассоциациясы 
спортшыларының көрсетілімдері 
ұсынылды.

ІІМ баспасөз қызметі

ІІМ ТЖ комитетінде 
батырлық іс-әрекеттер 
жасаған азаматтар мара-
патталды.

Ж у ы р д а  Т Ж  к о м и т е т і н д е 
азаматтардың өмірін құтқару 
кезінде көрсеткен батылдығы, 
қайсарлығы және азаматтық 
б о р ы ш ы н  а д а л  о р ы н д а ғ а н ы 
үшін азаматтар марапатталды.

С а л т а н а т т ы  ж а ғ д а й д а 
Т ө т е н ш е  ж а ғ д а й л а р 
к о м и т е т і н і ң  т ө р а ғ а с ы 
Владимир Беккер екі  батыр 
– Нұрсұлтан Исмағұлов пен 
Әлібек Бақдәулетке «Төтенше 
ж а ғ д а й д а ғ ы  е р л і г і  ү ш і н » 
төсбелгілерін табыстады. 

В л а д и м и р  Б е к к е р  ж е к е 
қ ұ р а м н ы ң  қ а т ы с у ы м е н 
б а т ы р л а р ғ а  к ө р с е т к е н 
қырағылығы, батылдығы мен 
қ а й с а р л ы ғ ы  ү ш і н  а л ғ ы с  а й -
т ы п ,  о л а р д ы ң  і с - ә р е к е т т е р і 
м е н  т е з  р е а к ц и я л а р ы н ы ң 
арқасында адамдардың өмірі 
құтқарылғандығын атап өтті.

Е с т е р і ң і з г е  с а л а  к е т е й і к , 
б и ы л  8  м а у с ы м д а  Л . Н . 
Г у м и л е в  а т ы н д а ғ ы  Е у р а з и я 
ұ л т т ы қ  у н и в е р с и т е т і н і ң 
2 - к у р с  с т у д е н т і  Н ұ р с ұ л т а н 
И с м а ғ ұ л о в  с ы н ғ а н 
ш ы н ы л а р д ы ң  д ы б ы с т а р ы н 
және адамдардың айқайларын 

естіп, оқиға орнына жүгіреді. 
О қ и ғ а  о р н ы н а  к е л г е н  с о ң , 
екінші  қабаттағы терезеден 
е р  а д а м  а й қ а й л а п ,  т ө р т  б а -
л а с ы н  қ ұ т қ а р у ғ а  к ө м е к к е 
ш а қ ы р а д ы .  Н ұ р с ұ л т а н 
екінші қабатқа дүкеннің ша-
т ы р ы  а р қ ы л ы  т е з  ш ы ғ ы п , 
т е р е з е н і  с ы н д ы р ы п ,  ү ш  б а -
ланы шығарып алды. Келген 
ө р т  с ө н д і р у ш і л е р  т а ғ ы  б і р 
б а л а н ы  ж ә н е  о т б а с ы н ы ң 
әкесін құтқарды, оларды өрт 
баспалдағымен жерге түсірді.

Ал 26 наурызда Нұр-Сұлтан 
қаласының Ұлы Дала көшесі 
б о й ы н д а  ү ш  а в т о б у с  п е н 
бірнеше жеңіл автокөліктер 
с о ғ ы с у ы м е н  ж о л - к ө л і к 
о қ и ғ а с ы  о р ы н  а л д ы .  Ә л і б е к 
Бақдәулет жедел әрекет жа-
сап, жолаушыларға жағдайды 
т ү с і н д і р і п ,  а п а т  о р н ы н а 
асығады. Ол есікті ашып, адам-
дарды құлыпталған автобустан 
ш ы ғ а р а  а л д ы .   О н ы ң  ж е д е л 
іс-әрекетінің арқасында авто-
бустан құтқару бөлімшелері 
келгенге дейін 30-дан астам 
адам құтқарылды, оның ішінде 
балалар болды.

О с ы н д а й  а д а м д а р д ы ң 
ержүрек әрекеті, жанашырлық 
ж ә н е  ө з а р а  к ө м е к  к ө р с е т у 
сезімі құрметке лайық. 

ІІМ ТЖК баспасөз қызметі



№ 93 (3970), четверг, 19.12.2013 3е-mail: nastraje@mail.ru№48 (4502), бейсенбі, 27.06.2019 е-mail: sakshy@mediaovd.kz

Ý AQYT TYNYSY

Ішкі істер министрінің орынбасары, полиция полковнигі 
Алексей Калайчиди Көкшетау қаласында өткен жас поли-
ция қызметкерлері мен олардың тәлімгерлері форумының 
жабылуы на қатысты.

Полиция көмегіне жүгінді
ҚОҒАМДЫҚ ҚАБЫЛДАУ

КЕЗДЕСУ

Ж ы л  б а с ы н а н  б е р і  « Н ұ р 
Отан» партиясының қоғамдық 
қ а б ы л д а у ы н а  Қ о с т а н а й 
о б л ы с ы н ы ң  1 1  а з а м а т ы 
құқық қорғау мәселесі  бой-
ынша жүгінген. Әрбір өтініш 
б а қ ы л а у ғ а  а л ы н ы п ,  т и і с т і 
ш е ш і м д е р  қ а б ы л д а н д ы .  Б ұ л 
жолы тұрғындарды Қостанай 
облысы Полиция департаменті 
бастығының бірінші орынбасары 
Нығмет Ысмағұлов қабылдады.
Елена Кузьменко жарты жыл-

дан бері саяжайын қасақана 
өртеген адамды таба алмай, 
шығынның орнын толтыра ал-
май әлек. Осы қылмыстық істі 
тергеу барысында қажетті тергеу 
әрекеттері жүргізіліп, сарапта-
ма тағайындалды, бірақ күдікті 
адам әзірге анықталған жоқ. 
Елена Кузьменконың ойынша, 
күдіктілерді іздеу үшін қажетті 
жұмыс істеліп жатқан жоқ. 

П о л и ц и я  д е п а р т а м е н т і 
бастығының бірінші орынбасары 

Н. Ысмағұлов полиция бөлімінің 
басшысына осы қылмыстық істің 
тергелуін бақылау туралы тап-
сырма берді.

Ал Затобол кентінің тұрғыны 
Виктор Струговец құжаттар 
ұрлығы жөнінде өтініш білдірді. 
Соның салдарынан ол жергілікті 
кәсіпорында жұмыс істегендігіне 
д ә л е л  к е л т і р е  а л м а й ,  т и і с т і 
еңбекақысын ала алмай жүр. Іс 
ескіру мерзімінің өтуіне байланыс-
ты тоқтатылды. Қазіргі уақытта 
осы шешімнің күшін жою және 
істегі жаңа жағдайларды ескере 
отырып тергеуді қайта бастау 
туралы мәселе шешілетін болады.

Бастықтың бірінші орынбасары 
Н. Ысмағұловтың айтуынша, по-
лиция халыққа қызмет көрсетудің 
сервистік моделіне көшуде. Онда 
азаматтарды қабылдау және 
проблемалық мәселелерді шешу-
ге ерекше назар аударып отыр.

– Қабылдау әр апта сайын 
жүргізілетін болады, бұған қоса 
біз келушілерді департаменттің 
фронт-кеңселерінде тұрақты 
түрде қабылдаймыз. Көптеген 
өтініштер азаматтық-құқықтыққа 
байланысты. Бұл жағдайда біз 
қажетті кеңес және толық жауап 
беруге дайынбыз, – деп атап өтті 
Н. Ысмағұлов.

Қостанай облысының ПД 
баспасөз қызметі

Қызылорда облысының Полиция департаментінде «Полиция 
қызметкерлерінің тарапынан сыбайлас жемқорлық санатындағы 
қылмыстардың алдын алу және алдағы уақытта болдырмау 
мақсатында профилактикалық жұмыстар» тақырыбында жұмыс 
кездесуі өтті.

Жемқорлыққа қарсы бастама

Департамент басшылығының 
ұ й ы м д а с т ы р ғ а н  і с - ш а р а ғ а 
Сыбайлас жемқорлыққа қарсы іс-
қимыл ұлттық бюросы Қызылорда 
облысы бойынша департаментінің 
және Полиция департаментінің 
ө з і н д і к  қ а у і п с і з д і к ,  т е р г е у , 
анықтау, жедел-криминалистика 
салаларының өкілдері қатысты.

Жұмыс кездесудің төрағасы – 
Қызылорда облысының Полиция 
департаменті бастығының орын-
басары, полиция полковнигі 
Байжан Байгелді жұмыс кездесуін 
ашық деп жариялап, сөз кезегін 
Сыбайлас жемқорлыққа қарсы іс-
қимыл ұлттық бюросы Қызылорда 
облысы бойынша департаментінің 
Штаб бөлімінің бастығы Бақытжан 
Ниязовқа берді. 

Б. Ниязов өз баяндамасында 
2019 жылдың 5 айында полиция 
органдарының қызметкерлері 
жасаған сыбайластық жемқорлық 
с и п а т ы н д а ғ ы  қ ы л м ы с т а р ғ а 
тоқталып, тіркелген қылмыстық 
істер бойынша тергеп-тексеру 
қорытындысымен, сот-тергеу 
практикасымен таныстырып өтті. 

О д а н  к е й і н  С ы б а й л а с 
жемқорлыққа қарсы іс-қимыл 
ұлттық бюросының Қызылорда 
облысы бойынша департаменті 
бастығының орынбасары Ермек 
Күмісбекұлы сөз сөйледі.

Баяндамасының соңында, жеке 
құрамға қызметтерінде адал, абы-
ройлы болуына тілегін білдірді.

Қ ы з ы л о р д а  о б л ы с ы  П Д 
бастығының орынбасары Байжан 

Байгелді өз кезегінде, жеке құрам 
арасында сыбайлас жемқорлық 
көріністерінің алдын алу және жо-
лын кесу мақсатында нақты ша-
ралар қабылданып, тергеушілер 
м е н  а н ы қ т а у ш ы л а р д ы ң 
ж е к е  ж а у а п к е р ш і л і к т е р і н 
к ү ш е й т у  м а қ с а т ы н д а ,  с ы -
байлас жемқорлыққа қарсы 
заңнамалар, Әдеп кодексі бой-
ынша қосымша оқу-сабақтарын 
ұйымдастырып, жеке құраммен 
профилактикалық жұмыстар 
және сыбайлас жемқорлық құқық 
бұзушылықтар жасауға бейім 
қызметкерлерді әшкерелеу шара-
лары күшейтілгенін атап өтті. 

Жұмыс кездесуі соңында жеке 
құрамға сыбайлас жемқорлыққа 
қарсы күрес жөніндегі және оны 
болдырмауға байланысты бейне-
ролик көрсетілді. 

А л д а ғ ы  у а қ ы т т а  д а  ж е к е 
құраммен осы бағытта жұмыстар 
өз жалғасын табады.

Қызылорда облысының ПД 
баспасөз қызметі

Қызылорда облысы Төтенше жағдайлар 
департаментінде Қызылорда облысының 
жастар саясаты мәселелері басқармасының 
«Жастар ресурстық орталығы» мен ТЖД 
арасындағы ынтымақтастық туралы 
Меморандум бекітілді.

 
«Жастар ресурстық орталығының» директоры 

Абылайхан Сабанбаев пен облыстық Төтенше 
жағдайлар департаментінің бастығы, азаматтық 
қорғау полковнигі Омар Бержанов Қазақстан 
Республикасының заңнамаларын басшылыққа ала 
отырып, өз құзыреттері және өкілеттіктері шегінде, 
азаматтық қорғау саласында профилактикалық іс-
шараларды қамтамасыз ету және жүргізу мақсатында 
осы құжатқа қол қойды.

МЕМОРАНДУМ

Төтенше жағдайдағы ынтымақтастық
Меморандумның негізгі мақсаты – «Азаматтық 

қорғау туралы» Қазақстан Республикасының 
Заңында көзделген өз міндеттері мен функцияларын 
іске асыруға әр тараптың күш-жігерін шоғырландыру 
арқылы төтенше жағдайлардың туындау тәуекелін 
барынша азайту, сондай-ақ, адамдардың өмірі мен 
денсаулығын сақтауға атсалысу.

Еріктілер іс-шара барысында департамент 
ауласындағы құтқару және өрт сөндіру құрал-
ж а б д ы қ т а р ы м е н ,  т е х н и к а л а р ы м е н  т а н ы с т ы . 
Департаменттің музейінде болып, экспонаттарды 
тамашалап, естелік фотоға түсті.

О с ы  ж ұ м ы с т а р д ы ң  б а р л ы ғ ы  д а  о б л ы с т ы қ 
«Qyzylorda» телеарнасының журналистері қатысып, 
арнайы репортаж дайындады.

Қызылорда облысы ТЖД баспасөз қызметі

Түркістан облысының 
Сарыағаш қаласында 
полицейлердің оқу-жаттығуы 
өтті.

Түркістан облысы Полиция 
департаменті қызметкерлерінің 
арнайы жауынгерлік дайындығын 
а р т т ы р у  ү ш і н  Қ о р ғ а н ы с 
министрлігінің өкілі, генерал-май-
ор С. Камалдиновтың қатысуымен 
маусым айында Сарыағаш ауда-
ны, Дарбаза ауылдық округіндегі 
қорғаныс ротасы лагерінде іс-
шара өтті. Оған Түркістан облысы 
Полиция департаменті Арнайы 
д а я р л ы қ  ж ә н е  ж ұ м ы л д ы р у 
басқармасының қызметкерлері, 
С а р ы а ғ а ш  а у д а н ы  П о л и ц и я 
бөлімінің полицейлері және же-
дел тергеу топтары қатысты. 

Ашық аспан астында поли-
цейлер өздерінің жауынгерлік 
д а й ы н д ы ғ ы н  а р т т ы р ы п ,  с а п 
т ү з е у  а р қ ы л ы  т ү г е л д е н г е н 
с о ң ,  б і р д е н  ұ р ы с  а л а ң ы н а 
шығып, дайындықтарын бас-
тап кетті. 

Ш а р а ғ а  к ө р е р м е н  р е т і н д е 
қ а т ы с қ а н  қ о н а қ т а р  ж о ғ а р ы 
бағаларын берді және де оқу-
жаттығу іс-шарасы барысын-

да ерекше құрметке бөленген 
Сарыағаш ауданы ПБ бастығының 
орынбасары, полиция полковнигі 
Ә. Бекмырзаев өзінің білікті 
де тәжірибелі маман екендігін 
дәлелдеп, Кеңес Одағының баты-
ры, Халық қаһарманы, армия гене-
ралы С. Нұрмағанбетов медалімен 
марапатталды. 

Сонымен, тактикалық оқу-
жаттығу іс-шарасы аясында 
жауынгерлік дайындығы жоғары 
сақшылар өздерінің білікті ма-
ман екендіктерін көрсете білді. 
Арнайы даярлық және жұмылдыру 
басқармасының ерекше тапсыр-
малар жөніндегі аға инспекторы, 
полиция майоры А. Бектасов, оқу-
жаттығу взводы командирінің 
орынбасары, полиция майоры 
Н. Алдашов, Көші-қон қызметі 
басқармасының аға инспекторы, по-
лиция майоры Б. Жұмат, Сарыағаш 
ауданы ПБ-нің Жергілікті полиция 
қызметі бастығының орынбаса-
ры, полиция майоры Б. Мұсабек, 
Сарыағаш ауданы ПБ-нің аға ин-
спекторы, полиция подполковнигі 
Б. Жігітов мақтау қағаздарымен 
марапатталды. 

Түркістан облысының ПД 
баспасөз қызметі

ОҚУ-ЖАТТЫҒУ

Дарбазадағы далалық даярлық

Полиция қызметкерлері 
Петропавлда балықшыны өлім 
аузынан аман алып қалды.

Түнгі  балық аулау қызығы 
П е т р о п а в л  т ұ р ғ ы н ы  ү ш і н 
қайғылы аяқталуы әбден мүмкін 
еді. 22 жастағы жігіт қайықта 
ұйықтап қалған. Ол ағыспен 
дамбаға қарай кеткен. Таңғы 
беске таман 19 шағын ауданның 
балықшылары ішінде қимылсыз 
адамы бар қалқып бара жатқан 
қайықты байқап, «102» арна-
сына қоңырау шалған. Жеңіс 
және Набережный көшелерінің 
қиылысында құрамында полиция 
сержанты Мейірбек Мейрам мен 
Талғат Іңкәров бар патруль эки-
пажы оқиға орнына келіп жеткен. 
Айқайлаған дауысқа балықшы 
ж а у а п  қ а т п а ғ а н .  Д а м б а н ы ң 
жоғарғы бөлігінен төменге қарай 
құлдилайтын жеріне 400 метрдей 
қалғанын байқаған Мейірбек 
үстіндегі нысанды киімін шешіп, 
суы жылып үлгермеген Есіл 
өзеніне түседі. Ол жүзе оты-
рып қайыққа жетеді де, оған 
көтеріледі. Ондағы балықшы 
оянып жағдайды бағдарлағанша, 
полиция сержанты ескекпен 
есе отырып қайық басын жағаға 
қарай бұрады. Дамбадағы су 
иіріміне 300 метрдей қалған. 
Сонымен қатар, оның әріптесі 
жағада құтқару операциясына 
қайық дайындайды.

АЙМАҚ

Балықшыны құтқарған батыр
«Полиция сержанты Мейірбек 

М е й р а м н ы ң  қ ы з м е т т е  қ о л 
жеткізген жетістіктері  мол, 
–  дейді жас қызметкер жай-
л ы  п а т р у л ь д і к  п о л и ц и я 
батальонының командирі, поли-
ция капитаны Азамат Келдіғұлов. 
–  Ұ қ ы п т ы  ж ә н е  с а л м а қ т ы 
қ ы з м е т к е р ,  у а қ т ы л ы  д ұ р ы с 
шешім қабылдай алады, осын-
дай жағдайда өз қабілетін ісімен 
дәлелдей білді».

2 3  ж а с т а ғ ы  М е й і р б е к  – 
Қ а р а ғ а н д ы  қ а л а с ы н ы ң  т у -
м а с ы .  П е т р о п а в л  қ ұ р ы л ы с -
экономикалық колледжінде 
білім алып, 2016 жылы полицияға 
қызметке орналасып, осы қалада 
қалған. Үлкен отбасында өмірін 
құқықтық тәртіпті сақтаумен 
б а й л а н ы с т ы р ғ а н д а р д ы ң 
алғашқысы. 

Ержүрек қызметкер өзінің 
ісін асқан ерлік деп санамайды. 
«Қайық ағыспен өзен ортасы-
на қарай жүзіп бара жатқанын 
байқаған соң, іркіліп тұратын 
уақыт болған жоқ, – дейді ол. 
– Бала жасымнан суда жүзуді 
үйренгенмін, дәл сол сәтте бір 
ғана шешім – қайықты қамысқа 
қарай алып шығу болды. Әрине, 
суық суға түсу оңай емес. Бірақ, 
таразы басында адам тағдыры 
тұрғандықтан, ол жайлы ойланып 
тұруға уақыт қалған жоқ».

Солтүстік Қазақстан 
облысының ПД баспасөз қызметі

Бұлар – нағыз ерлер

ӘЛЕУМЕТТІК ЖЕЛІДЕН

Арыста күні бойы тілсіз жаумен күресіп, үйінділерді аршып, 
тұрғындарды көшіруге атсалысқан өрт сөндірушілердің еңбектеріне 
тәнтімін. Түнде оларға ұйықтау үшін қауіпсіз орын ұйымдастырылса 
да олар штабта, спорт залдың еденіне жатып, ұйқыға кетті. Таңға 
қарай әскери бөлім аумағынан басқа қаладағы барлық өрт сөндірілді. 
Бұлар – нағыз ерлер. 

Saken Kalkamanov

Бала қиялы
Қ а з а қ  « А л п ы с  –  т а л  т ү с »  д е г е н . 

Алпыстың биігіне шықса да, спорттың 
сан түрімен айналысатын Сұлтан аға 
өзін тым сергек сезінеді. Волейбол, бас-
кетбол, футбол, суға жүзуден де алдына 
жан салмайды. Оның еңбексүйгіштігі 
әкесінен берілген қасиет. Әкесі Тұрлы 
өте еңбекқор адам болған. Ауыл-аймақ 
оны «қолы алтын шебер» атапты. Тұрлы 
ата Ұлы Отан соғысына қатысып, жара-
ланып қайтқан қазақ жауынгері болатын. 
Соғыстан кейінгі жылдарда халықтың 
тұрмысы төмен болғаны белгілі.  Киер 
киім, ішер асқа жарымай жүрген халыққа 
сол  кезде ел  арасындағы қолынан іс 
келетін,  ісмер,  шеберлер көмектесті . 
Тұрлы ата он саусағынан өнер тамған 
шебер болған.  Етікті  де  т ігетін,  ег ін 
шаруашылығына қатысты, орақ, күрек, 
кетпен,  балға дейсің бе,  бәрін жасай 
беретін.  «Шебердің қолы ортақ» де-
гендей,  сол  кездегі  Талдықорған об-
л ы с ы н а  қ а р а с т ы  А л а к ө л  а у д а н ы н ы ң 
Балықшы ауылының тұрғындары Тұрлы 
атаның қолынан шыққан орақпен егін 
орып, кетпен шапты. Ол кісінің жасаған 
пышақтары әрбір үйдің асханасынан та-
былатын. Алакөлді жағалай орын тепкен 
ауылды көгалдандыру да Тұрлы атаның 
игі бастамасы болатын.

– Мен ол кезде 7-8 жасар баламын. Өзім 
қатарлы ауыл балаларын жинап алып, 
әкем қолымызға жас көшеттерді ұстатты. 
Ауыл ішінен күре жолға дейінгі аралыққа, 
көшелерге,  т іпт і ,  әр  үйдің  ауласына 
дейін көшеттерді отырғызып шықтық. 
Әкем өзі қадағалап, тексеріп отырды. Іс 
мұнымен бітпеді. Әлгі көшеттердің күтімі 
біздің мойнымызда еді. Су тасып құямыз, 
түбін қопсытамыз дегендей... Ойын ба-
ласы болғандықтан,  ойынға да уақыт 
табатынбыз.  Осылайша,  ауылымызға 
саялы ағаштар сән кіргізді. Сол біз бала 
күнімізде әкемнің нұсқауымен еккен 
ағаштар күні бүгінге дейін Балықшы ау-
ылында жайқалып өсіп тұр. Мен әкемнен 
елге қызмет етуді, елдің баласы болуды 
үйрендім, – деп сағынышпен еске алды 
Сұлтан аға.

Әкенің қанымен, ананың сүтімен келетін 
туабітт і  қасиет  отбасында берілетін 
тәрбиемен ұштасып жататыны белгілі. 
Әкесі Тұрлы мен анасы Шәрбан алты 
баласының тәлім-тәрбиесіне аса қатты 
көңіл бөлетін. Алдындағы екі әпкесі мен 
үш ағасының қасында жүріп, ерте жас-
тан еңбекке араласқан үйдің сүт кенжесі 
Сұлтан алғыр да зерек болып өсті. Бала 
қиялы көкке самғап, алысқа кететін. Ол 
елін жаудан құтқарған әкесіне қарап 
ержетті. Басында дулыға, үстінде сауыт, 
қолында қылыш пен қалқаны бар деп 
елестетіп, өзін құдды бір ертегідегі батыр-
дай сезінетін кездері де көп еді. Өсе келе 
арманы алысқа жетелеп, айқын мақсатқа 
айналып шыға келді.

Сарбаз сағынышы
Сұлтан 10 сыныптық мектепті бітіріп, 

енді үлкен өмір жолына жолдама алған 

шағында әкесі  Тұрлы өмірден озады. 
Асқар тауы құлаған арманшыл бозбала 
жасымай, алға қадам басты. Қайсарлық 
пен ерге тән өжеттік те әкесінен берілген 
қасиет. 1977-1985 жылдары Әскери Теңіз 
флотында Отан алдындағы азаматтық 
борышын өтейді. Ал 1986 жылы ақпан 
айында еліміздің ішкі істер органдарына 
қызметке келеді. Алматы қалалық атқару 
комитетінің Ішкі істер басқармасында 
Қылмыстық іздестіру  бөлімінің кіші 
инспекторы болып алғашқы қызмет жо-
лын бастайды. 1991 жылы қызметпен 
қатар,  Алматы арнайы милиция орта 
мектебін бітіреді. Кейінірек, яғни 1996 
жылы ҚР МТК Алматы арнайы жоғары 
мектебін тәмамдады. Ал 1989-1992 жыл-
дар аралығында Алматы қалалық атқару 
комитетінің ІІБ Жедел іздестіру бөлімінің 
жедел уәкілі, кейін аға жедел уәкілі болып 
қызмет етеді.

–  С а р б а з  б о л ы п  ж ү р г е н д е  а у ы -

лымды,  туған үйімнің түтінін,  анам-

ды сағынатынмын. 7 жылдай жырақта 

жүргенімде анам маған жиі хат жазып 

тұрды.  Жас маман ретінде 1992-1993 

жылдары Алматыда Криминалды полиция 

басқармасының Қалта ұрлығымен күрес 

бөлімін басқардым. Ал сосын Алматы 

қаласы Ішкі істер бас басқармасының 

М ү л і к т і к  қ ы л м ы с т ы  а ш у  б ө л і м і н і ң 

ауданаралық ұрлықты жедел іздестіру 

бөлімі бастығының орынбасары қызметін 

а т қ а р д ы м .  Б і р ы ң ғ а й  қ ы л м ы с к е р м е н 

бетпе-бет келетін, жәбірленушінің көз 

жасын көретін жұмыстар мені одан ары 

ширай түсті.
90-шы жылдар ел егемендік алып, халық 

тұралап жатқан өтпелі  кезең болды. 
1993-1995 жылдары Алматы қаласы ІІББ 
Қылмыстық іздестіру басқармасының 
Б о п с а л а у ш ы м е н  к ү р е с  б о й ы н ш а 
қылмыстық іздестіру бөлімінің бастығы 
б о л ы п  қ ы з м е т  е т т і м .  К ү н  қ ұ р ғ а т п а й 
үйін тонаған, көлігін ұрлатқан секілді 
жүздеген арыз-шағым түседі .  Әйгіл і 
«Төрт ағайынды», «Қара Алмаз» деген 
түрлі мафиялық топтардың дәурені жүріп 
тұрған шақ еді, – деді әділет генерал-май-
оры өткенге көз жүгіртіп.

Полицей парасаты
– Бір күні 21 жастағы қызын ұрлап 

к е т к е н і  т у р а л ы  с ы ғ а н  ә й е л д е н  а р ы з 
келіп түсті. Сыған тобырының есірткі 
с а т у м е н  а й н а л ы с а т ы н ы н  б і л г е н  б і р 
қарақшылық топ қызын кепілдікке алып, 
3000 АҚШ долларын сұрап отыр екен. 
Бопсалаушылар сығандардың полицейге 
хабарласқанынан сезіктеніп, қолға түспеу 
үшін Бішкекте кездесетіндігін айтқан. 
Біздің жігіттер екіге бөлініп, бір топ аяқ 
астынан Бішкекке аттанса, екінші топ 
Алматыда қалды. Алдымен арыз беруші 
ә й е л  ү й і н е  қ о ң ы р а у  ш а л ы п ,  қ ы з д ы ң 
аман-есен екеніне көзі жеткенде барып, 
ақшаны беруі керектігін айтқан болатын-
быз. Іс жоспар бойынша жүріп жатты. 
Осылайша, ақшаны алып жатқан сәтте 
қылмыстық топты құрықтадық. Алматыда 
олардың «атаманы» да қолға түсті.

Келесі бір оқиғада 9 жа-
сар ұлын ұрлап кеткені 
туралы анасы арыз түсірді. 
Мән-жайды анықтай келе, 
осыдан тұп-тура 9 ай бұрын 
арыз берушінің күйеуінің 
ағасын ұрлап кеткендігі, 
о л  ү ш і н  қ о м а қ т ы  а қ ш а 
сұрағандығы анықталды. 
І з - т ү з с і з  ж о ғ а л ғ а н 
а ғ а с ы н  і з д е п  ж ү р г е н д е , 
өзінің ұлын ұрлап кетеді. 
А н а с ы н ы ң  ш а р а с ы з 
жағдайын көріп,  қасына 
а р н а й ы  қ ы з м е т к е р д і ң 
б і р і н  к ү з е т ш і л і к к е  т а с -
т а п  к е т т і к .  5 0 0 0  А Қ Ш 
д о л л а р ы н  с ұ р а ғ а н 
б о п с а л а у ш ы л а р д ы ң 
ізіне түстік. Полицейдің 
ақыл-парасаты осындай 
қысылтаяң шақта көрінсе 
к е р е к - т і .  Т ү р л і  а й л а -
тәсілмен бопсалаушылар-
ды қақпанға түсірдік. Бала 
да дін аман. Әттеген-айы, 
қылмыскерлер 9 ай бұрын ұрлап кет-
кен әлгі адамды өлтіріп, айдалаға көміп 
тастаған екен. Қылмыскерлердің айтқан 
жерінен табылған мүрденің арыз беруші 
әйелдің күйеуінің ағасы екендігі сарап-
тама қорытындысы бойынша анықталды.

Егер 9 ай бұрын ағасын ұрлап кеткен-
де полицейлерге хабарласса, іс бұлай 
насырға шаппас еді. Сұраған ақшасын 
тауып беру үшін ақша да жинапты. Бірақ, 
9 ай бопсалаушылар күтіп отырмаған. 
Ағасын өлтіріп, көміп тастап, енді ұлына 
ауыз салған. Көп жағдайда жәбірленуші 
мәселені өзі шешемін деп немесе туыс-
туғандарына арқа сүйеп, полицейлерге 
кеш қоңырау шалады. Уақыт созылған 
сайын оқиға да ушыға түседі, қылмыскер 
де бой тасалап үлгереді.

Ж а л п ы  б а р л ы қ  д е р л і к  қ а л а д а  а д а м 
ұрлап, ақша бопсалау, үйін тонау, көлік 

ұрлығы деген фактілер 2000 жылға қарай 
күрт азайды. Көп қылмыстық топтың көзі 
жойылды. «Өткен күнде белгі жоқ» деген 
осы шығар. Бүгінгі бейбіт заман сол бір 
аласапыран сәттерді жуып-шайып кет-
кендей..., – деді Сұлтан Тұрлынұлы.

Басшы біліктілігі
С о д а н  1 9 9 5 - 1 9 9 6  ж ы л д а р ы  А л м а т ы 

қаласы ІІББ Жедел іздестіру басқармасы 
бастығының орынбасары, кейін бастығы 
болып қызмет еткен Сұлтан Күсетов 
қылмыскерлермен күресті тоқтатқан жоқ. 
Ал 1996-1999 жылдары ІІМ Криминалды 
полиция департаментінің Қылмыстық 
іздестіру бас басқармасы бастығының 
орынбасары қызметін атқарды. 1999-2000 
жылдары ІІМ Ұйымдасқан қылмыспен 
күрес бас басқармасын басқарып отырған 
тұста да мың айлалы қылмыскерлермен 
күресіп бақты.

О д а н  к е й і н  е к і  ж ы л  М а ң ғ ы с т а у 
облысының Ішкі  істер басқармасын, 
кейін Қарағанды облысының Ішкі істер 
бас басқармасын басқарды. Жергілікті 
басқармалардың жай-күйін бес саусақтай 
білетін халге жетті.

Ө з і н і ң  б і л і м і  ж ә н е  б і л і к т і л і г і м е н 
көзге түсіп, іскерлігімен өзгеге өнеге 

бола білген Сұлтан Күсетов 2003-2006 
ж ы л д а р ы  І І М  К р и м и н а л д ы  п о л и ц и я 
д е п а р т а м е н т і н  б а с қ а р д ы .  9  ж ы л д а й 
қылмыскерлермен қайта күресті. Ерен 
еңбегі  еленіп,  әділет генерал-майоры 
дәрежесіне көтерілді.

Кейін Павлодар облыстық ІІД басшысы, 
сосын 2014-2017 жылдар аралығында ІІМ 
Есірткі айналымын бақылау және есірткі 
бизнесіне қарсы күрес департаментінің 
бастығы болып қызмет атқарды. 2017 
ж ы л ы  қ ұ р м е т т і  е ң б е к  д е м а л ы с ы н а 
шықты.

Ағ аның ақылы
Сұлтан Тұрлынұлының еңбек жолын 

өңіріне  таққан І І  дәрежелі  «Айбын» 
ордені, «Құқық тәртібін қамтамасыз етуде 
үздік шыққаны үшін» медалі, ІІІ дәрежелі 
« І ш к і  і с т е р  о р г а н д а р ы н д а ғ ы  м і н с і з 
қызметі үшін» медалі, «Милиция үздігі», 

«ІІМ үздік қызметі үшін», «ІІМ еңбегі 
с і ң г е н  қ ы з м е т к е р і »  т ө с б е л г і л е р і н е н 
көруге болатындай.

Б ү г і н д е  С ұ л т а н  а ғ а н ы ң  ұ л ы  С а м а т 
Күсетов те ІІМ Криминалды полиция 
д е п а р т а м е н т і н д е  қ ы з м е т  е т е д і ,  п о -
л и ц и я  м а й о р ы .  Ә к е  ж о л ы н  ж а л ғ а ғ а н 
С а м а т  қ ы з м е т т е  а д а л ,  ұ ж ы м д а  с ы й -
л ы  қ ы з м е т к е р .  С а м а т т ы ң  ж ұ б а й ы 
Мәдинаны ата-анасы «келінім» деп емес, 
«қызым» деп еркелетеді .  Сұлтан аға 
жұбайы Айман екеуі екі жасар немересі 
Д а н и я л д ы ң  т ә п - т ә т т і  қ ы л ы ғ ы н а  т о й -
май жүрген бақытты ата-әже. Олардың 
екінші ұлы Руслан да өз ісінің маманы. 
Мұнай-газ саласында экономист болып 
қызмет етеді.

– Жас құқық қызметкерлеріне, жас 
м а м а н д а р ғ а  а й т а р ы м ,  О т а н  а л д ы н д а 
берген Антқа адал  болыңдар!  Халық 
сенімін ақтау, елің мен жеріңді қорғау 
–  ұ л ы  п а р ы з д а р ы ң !  Ж ұ м ы с ы ң д ы 
адал атқарып, Абай атамыз айтпақшы, 
«ақырын жүріп, анық бассаң», алынбас 
қамал, бағындырмас биік болмайды. Кез 
келген сержант талаптанса, талпынса, 
еңбектенсе, ерінбесе, генерал болады! – 
деп Сұлтан Тұрлынұлы жас сақшыларға 
ағалық ақылын айтты.

Айгүл ӘЖІБАЕВА

Асқаралы алпыс жасқа толып отырған әділет генерал-майоры Сұлтан 
Күсетовтің өз дара жолы бар. Сержанттан генералға дейінгі баспалдақта 
көп еңбек етіп, тер төкті. Қанша рет қылмыскермен бетпе-бет келіп, қанша 
қылмыстың бетін ашты. 33 жыл талмай еліміздің ішкі істер органдарында 
қызмет еткен Сұлтан Тұрлынұлы талай жас маманға үлгі бола білді.

MEREITOI

Өнегеге толы өмір

2019 жылдың басынан бері дағдарыс орталығына 18 адам көмек сұрап 
келді. Қазіргі уақытта оған қолында бүлдіршіндері бар аналар мен өмірлік 
қиын жағдайға тап болған жүкті әйелдер орналастырылады. Бүгінде 
орталықта бұл үшін барлық қажетті жағдай: қабылдау бөлімі, дәрігер мен 
әлеуметтік қызметкерлер кабинеттері, сондай-ақ, жатын бөлмелер, асхана, 
балалар алаңдары, бос уақытты өткізуге арналған кабинеттер және дема-
лыс бұрышы бар. Әйелдерге медициналық қызметкерлер, психолог және 
заңгер білікті көмек көрсетуге дайын.

Ғимаратта он төсек орынды жеке блок жабдықталған. Әр әйелдің өз 
бөлмесі мен жуынатын бөлмесі бар. Бөлмелер жарық, жылы... Балалар 
ойыншықтары, кір жуғыш және тігін машиналары, газ плитасы қойылған. 

Тұрмыстық зорлық-зомбылықтан зардап шеккен әйелдер орталықта 
алты айға дейін тұрады, тамақпен қамтамасыз етіледі, сондай-ақ, жұмысқа 
орналасуға, құжаттарды ресімдеуге қажетті көмек көрсетіледі. 

Орталық қызметкерлері мұнда үйдегідей жайлы болу үшін барлық 
мүмкіндіктерді ойластырған. Жалпы дәлізде күзетші қызмет етеді. 

Жұмыссыз әйелдер халықты жұмыспен қамту орталығы арқылы оқу 
оқып, мамандық ала алады. 

Балалар мектепке, мектепке дейінгі мекемелерге орналастырыла-
ды, олардың мектепке және кері қайту жолдары ұйымдастырылған. 
Балалармен қосымша менталдық арифметика, бейнелеу өнері, орыс, 
ағылшын, қазақ тілдері, қолөнер сабақтарын үйрететін тәрбиешілер мен 
мұғалімдер жұмыс істейді. 

Қазіргі уақытта орталықта 17 қызмет алушы тұрады, оның ішінде 11-і 
бала және 6-ы әйел. 

Айта кету керек, осы уақыт аралығында 7 адам жұмысқа орналасты-
рылды, сондай-ақ, 2 әйел жұмысқа орналасуға дайындық үстінде. Ал 2019 
жылдың төрт айында 3 адам жұмысқа орналастырылды.

Ақмола облысының ПД баспасөз қызметі

АЙМАҚ

«Үміт» үйіне – 1 жыл
Ауыр өмірлік жағдайға тап болған әйелдер үшін ашылған 

Щучинск қаласының «Үміт» қолдау орталығына жуырда бір жыл 
толды. 

Пенитенциарлық мекемелердегі 
а д а м д а р д ы ң  қ ұ қ ы қ т а р ы н 
сақтаудың негізгі  мәселелері 
халықаралық стандарттар мен 
ұлттық заңнама нормаларын-
да регламенттелген. Олар мы-
надай құқықтар тобын сөзсіз 
қамтамасыз етеді: ізгілік қарым-
қатынасқа және жеке адамдық 
а р - о ж д а н ғ а ,  с ы й л а с т ы қ қ а 
құқық; тиісті талаптарға жау-
ап беретін ұстау жағдайларына 
құқық; медициналық қызметке 
құқық; тергеу изоляторындағы 
қауіпсіздікті қамтамасыз етуге 
құқық; әлеуметтік оңалтуға құқық; 
сыртқы дүниемен байланыс жасау 
құқығы; шағымдану құқығы.

С о т т а л ғ а н д а р д ы  т ү з е у г е 
қамқоршылық кеңестер мен 
қоғамдық байқау кеңестері , 
сотталғандардың ата-аналары, 
еңбек ұжымдары,  Қазақстан 
Республикасы заңнамасында 
белгіленген тәртіппен тіркелген 
қоғамдық бірлестіктер,  д іни 
бірлестіктер, қоғамдық қорлар 
мен қайырымдылық қорлары, 
с а я с и  п а р т и я л а р ,  б а с қ а  д а 
ұйымдар, сондай-ақ, азаматтар 
әлеуметтік және өзге де мони-
торингтер жүргізу, қылмыстық 
атқару қызметі  саласындағы 
нормативтік-құқықтық актілердің 
ж о б а л а р ы н  ә з і р л е у г е  ж ә н е 
қ о ғ а м д а  т а л қ ы л а у ғ а  қ а т ы с у , 
сотталғандарға гуманитарлық 
және қайырымдылық көмектерді 
іздестіруге, беруге, оның бөлінуіне 
және пайдаланылуын байқауға 
қ а т ы с у ,  қ ы л м ы с т ы қ  а т қ а р у 
жүйесінің қызметін жетілдіруге 
және сотталғандарға әлеуметтік-
құқықтық көмекке бағытталған 
бағдарламалар мен жобаларды 
әзірлеу және іске асыру, жазаны 
және өзге де қылмыстық-құқықтық 
ықпал ету шараларын орындай-
тын мекемелер мен органдарға 
Қазақстан Республикасының 
заңнамасына қайшы келмейтін ны-
сандарда өзге де жәрдем көрсету 
арқылы қатыса алады.

2014 жылы 5 шілдеде қабылданған 
Қазақстан Республикасының жаңа 
редакциядағы Қылмыстық атқару 
ко дексін  де ұлттық алдын алу тетігі, 
қоғамдық байқау комиссиясы 
жөнін де қағидалар қарастырылған. 
Қыл  мыс тық атқару кодексінің жа-

ңа ре дак циясы жаңалықтарының 
бі ріне сотталғандарды ұстау және 
қоғамнан оқшау лау дәрежесіне 
байланысты бас бостандығынан 
айыру түріндегі жазаны орын-
дайтын түзеу мекемелерінің 
қолданыстағы атауларын өзгерту 
жатады.

Бас бостандығынан айыруды са-
ралап орындаудың қазіргі заманғы 
жағдайында түзеу мекемелерінің 
атауындағы «режим» сөзі, яғни 
ұстау режимі – құқықтық инсти-
тутты біркелкі түсінуге кедергі 
келтіреді. Осыған байланысты мы-
надай атаулар енгізілді: қауіпсіздігі 

барынша төмен мекеме – қоныс-
колониясы; қауіпсіздігі орташа ме-
кеме – жалпы режимдегі түзеу ко-
лониясы; кәмелетке толмағандарды 
ұстауға арналған орташа оқшаулау 
мекемесі – тәрбиелеу колония-
лары; толық оқшаулау мекемесі 
– қатаң режимдегі түзеу колония-
сы; қауіпсіздігі барынша жоғары 
мекеме – ерекше режимдегі түзеу 
колониясы; төтенше оқшаулау 
мекемесі – түрмелер; қауіпсіздігі 
аралас мекеме – тергеу изолято-
ры.

Қылмыстық атқару жүйесінің 
барлық мекемелерінде жаза-
ны өтеуді біріздендіруді және 
сотталғандардың жазаны түрмеде 
көзделгендей «төменгі» сатыда 
емес, «орташа», яғни дағдылы 
жағдайларда өтеуді бас тау туралы 
қағиданы белгілеуді қамтамасыз 
ету үшін қоныс-колонияда, түрмеде 
ұстаудың әртүрлі жағдайлары 
белгіленеді. Сотталғанның жаза-
ны өтеу кезіндегі мінез-құлқын 

бағалау үшін мінез-құлық дәрежесі 
белгіленген. Ол жазаны өтеудің 
дифференциалды жағдайына 
егжей-тегжейлі қарауға мүмкіндік 
береді және сипаттайтын мате-
риалдарды құрастыру кезінде 
ескеріледі. 

А л ,  т е р г е у  и з о л я т о р ы н -
да: өздеріне қатысты қозғалған 
қ ы л м ы с т ы қ  i с  т е р г е у  ж ә н е 
анықтау органдарының өндiрiсiне 
қабылданған күдiктiлер мен ай-
ыпталушылар; өздеріне қатысты 
қозғалған қылмыстық iс соттың 
өндiрiсiне қабылданған күдiктiлер 
мен айыпталушылар; қылмыстық 
iс бойынша айыптау үкiмi әлi заңды 
күшiне енбеген сотталғандар; 
басқа да қылмыстық iстер бойын-
ша жауапқа тартылып, бұлтартпау 
шарасы ретiнде қамауға алу 
қ о л д а н ы л ғ а н  с о т т а л ғ а н д а р ; 
қ ы л м ы с т ы қ  i с  б о й ы н ш а 
қылмыстық жазаларын белгiленген 
тәртiппен бас бостандығынан айы-
ру түрiнде немесе еркінен тыс 
емдеу мекемелеріне жiберуге 

жатқызылған сотталғандар; өзге 
адамдар жасаған қылмыстар бой-
ынша тергеу жүргiзiлуiне немесе 
бұл iстердiң сотта қарау үшін тер-
геу изоляторында қалдырылған 
немесе оған жазаны орындау-
шы мекемелерден ауыстырылған 
сотталғандар қамауда ұсталады.

Қауіпсіздігі аралас мекемеде 
шаруашылық қызмет көрсету 
жөніндегі жұмыстарды орындау 
үшін жазасын орташа қауіпсіз 
мекемеде өтеу тағайындалған, бес 
жылдан аспайтын мерзiмге бас 
бостандығынан айыруға алғаш 
рет сотталған адамдар тартылады. 
Шаруашылық жұмысты атқаруға 
қалдыру және еңбекке тарту ту-
ралы шешім қауіпсіздігі аралас 
мекеме бастығының қаулысы бой-
ынша олардың келісімімен жүзеге 
асырылады.

Есболат ЖІГІТОВ,
 Маңғыстау облысы бойынша 
ҚАЖД ГМ-172/10 мекемесінің 

бастығы, әділет подполковнигі 

ҚЫЛМЫСТЫҚ АТҚАРУ ЖҮЙЕСІ

Заманға сай тергеу изоляторы
Пенитенциарлық мекемелердегі адамдардың құқықтық 

жағдайын бақылау халықаралық құқық қорғау стандарттарында 
бекітілген көзқарастар тұрғысында, осы саладағы мемлекеттік 
басқаруды жетілдіру мақсатын көздейді. Ол Азаматтық және са-
яси құқықтар туралы халықаралық пактіде, Қинауға қарсы және 
қатаң, адамдыққа жатпайтын немесе ар-ожданды кемсiтумен 
қатынас жасау мен жазалау түрлеріне қарсы, Құқықтық 
тәртіпті қолдау жөніндегі лауазымды адамдардың мінез-құлқы 
кодексінде бекітілген. 

Өкінішке қарай, адамдардың бәрі бірдей емес. Жол жиектеріне 
қоқыстарын тастап, көлік терезесінен темекі тұқылын лақтырып 
кететіндер көп. Ішкі мәдениеттен жұрдай осындай азаматтарға бола 
қазір заң күшейді. Ұсақ бұзақылыққа «мүлдем төзбеушілік» қағидаты 
да осыған байланысты енгізілгені мәлім. Бүгінде кімде-кім көшеге 
қоқыс тастаса немесе айналасын ластауға жол берсе, оған 10 айлық 
есептік көрсеткіш көлемінде айыппұл салынады немесе қамауға 
алынады. Ал Нұр-Сұлтан қаласы ПД Жергілікті полиция қызметінің 
мәліметіне сүйенсек, бүгінде ағынды суларды рұқсатсыз төгу, қар 
түсіру және белгісіз орындарда қоқыстарды тастау сынды әрекеттерге 
20 АЕК (42420 теңге) мөлшерінде айыппұл қарастырылған.

Айналаның тазалығына коммуналдық шаруашылық көліктерінің 
де келтіріп отырған зияны бар. Әсіресе, ассенизаторлық көліктен 
сұйық қалдықтарды төгу, қоқыстарды бейберекет тастау деректері 
жиі кездеседі. Биылғы жыл басынан бері осындай 30 дерек тіркелген. 
Нақтырақ айтқанда,  16  ассенизаторлық көліктің жүргізушісі 
әкімшілік жауапкершілікке тартылып, жалпы сомасы 500 мың теңге 
айыппұл төлеген.

Ескерте кетсек, Нұр-Сұлтан қаласы ПД ЖПҚ қызметкерлері 
табиғатты қорғау полицейлерімен бірлесіп, қала аумағын абаттанды-
ру ережелерін бұзу оқиғаларын әлі де анықтауда.

Қала тазалығына 
немқұрайлы қарасаңыз...

Арайлым ӘБІЛДИНОВА, Нұр-Сұлтан қаласы

Елбасы айтқандай, астана – адамдарымен асқақ. Елордалықтар 
қай жағынан да бас шаһар тұрғындары деген атқа лайық болуы ке-
рек. Бұл талап тазалық мәдениетіне көбірек қатысты.

АЙТАЙЫН ДЕГЕНІМ

Ордабасы ауданының ПБ-не 
жасы 60-қа жуықтаған азамат 
арызданып, үйінен төлқұжаты мен 
ақшасын ұрлап кеткендігін айта-
ды. Жәбірленушінің сөзіне сенсек, 
күдікті оның үйіне жұмыс істеу 
үшін келген. Үй иесі белгісіз ер 
азаматқа «Ертең келіп жұмысыңды 
жалғастырасың» деп, жартылай 
ақшасын қолына беріп, қайтарған. 
Содан соң үй иесі жұмысына ат-
танады. Осы сәтті пайдаланып, 
үйде тірі жанның жоқтығына 
көз жеткізген қылмыскер түнгі 
уақытта қайта оралып,  арам 
пиғылын іске асырған. Яғни, иесіз 
үйге терезе арқылы кіріп, азық-
түлікті, құжат пен 100 мың теңге 
ақшаны жымқырған. 

А т а л ғ а н  ж а й т  О р д а б а с ы 
ауданының ПБ-не тіркеуге алы-
нып, ҚК-нің 188-бабы («ұрлық») 
бойынша қылмыстық іс қозғалды. 

Аудандық ПБ-нің Жергілікті 
полиция қызметі учаскелік по-
лиция инспекторлары аталған 
қылмыстың ізін суытпай ашу 
ү ш і н  ж ә б і р л е н у ш і н і ң  а й т у ы 
бойынша жасалған фоторобот 
арқылы із  кеседі .  Өздерінің 
к ә с і б и л і к т е р і н  қ о л д а н ғ а н 
с а қ ш ы л а р  қ ы л м ы с к е р д і  б і р 
күннің ішінде ұстайды. Ол қара 
жұмыс істеп жүрген жергілікті 
тұрғын екені анықталды.

П о л и ц е й л е р д і ң  а й т у ы н ш а , 
қылмыскер ұрланған қаражаттың 
біршамасын жаратып үлгерген. Ал 
құжатты қажетсіз деп лақтырып 
тастаған.  

Қазіргі таңда сотқа дейінгі тер-
геп-тексеру амалдары жүргізілуде. 
Қажетті құжаттар толығымен 
жинақталған соң, нақты шешім 
шығару үшін сотқа жолданатын 
болады.

Түркістан облысының ПД 
баспасөз қызметі

ҚЫЛМЫСҚА – ҚЫЛБҰРАУ 

Үй тонаған ұры
Түркістан облысының 

полицейлері пәтер ұрлығына 
қатысы бар күдіктіні 
құрықтады.

Сеніммен ұштасқан арман

Жастарға артылған бұл сенім 
болашаққа деген нық қадамдарына 
үлкен демеу болары сөзсіз . 
Елбасының бұл идеядағы негізгі 
мақсаты – азаматтық қоғамды 
жастардың өзі қалыптастыруы деп 
білеміз. Жастардың әрбір әрекеті 
қоғамды оң табыстарға жеткізері 
анық.

Елімізде азаматтық қоғамды 
қалыптастыру аясында жастардың 
қызмет етіп жүрген салаларының 
орны ерекше. Сондай саланың 
бірі – қоғамдық қауіпсіздік сала-
сы. Бір қуантарлығы, елімізде осы 
салада қауіпсіздікті қамтамасыз 
етіп жүрген қызметкерлердің көп 
бөлігін жастарымыз құрап отыр. 

«Мен өз міндеттерімді мүлтіксіз 
атқару үшін ғылымның түрлі сала-
сын меңгеруге тиіспін. Таңдаған 
еңбек жолым уақытпен еш са-
наспайды.  Біз  – күнделікті 
қылмыс ашуға қатысты көптеген 
оқиғалармен бетпе-бет тұрамыз. 
Көп жағдайда ауа райының 
қиындығына да қарамай жұмыс 
атқарамыз. Біз шешімін  тапқан әр 
қылмыстық істен ләззат аламыз. Біз 
– қылмыс орнында алғашқылардың 
бірі болып қызмет көрсететін 
азаматтардың біріміз. Біз үшін 
жұмыстың қауіптілігінен бұрын 
– еліміздің қауіпсіздігі маңызды». 
Өмірін осындай қатерге тіккен бұл 
азаматтар – криминалистикалық 
саланың азаматтары екенін бірден 
тануға болады. 

«Жиырма жас – тарихи ерлік 
жасайтын жас», – деп Бауыржан 
Момышұлы сөз еткендей, осы 
бір жаста жоғарыда көрсеткен 
саланың батыры атануға бел 
буған жас криминалистердің бірі 
– Ерлан Симонов. 

Ерлан Нұрланбекұлы – Ақтөбе 
қаласының тумасы. Тәуелсіздік 
алған жылы дүниеге келген 
Симоновтың бала күнгі арманы 
да осы әскери қызметке бару еді. 
Арманы шынға айналып, 2009 
жылы ІІМ Алматы Академиясына 
Жедел криминалистика бағыты 
бойынша оқуға түседі. Оқуын 
тәмамдап, Қандыағаш станса-
сында Жедел криминалистика 
қызметінде криминалист және 
аға криминалист лауазымында 
қызмет атқарады. 

2 0 1 7  ж ы л ы  К ө л і к т е г і  П Д 
Ж е д е л  к р и м и н а л и с т и к а 
басқармасына криминалист лау-
азымына тағайындалған. Қазіргі 
таңда Жедел криминалистика 
басқармасының бас криминалист 
лауазымында еңбек етіп жүр. Жас 
та болса, биыл қызмет етіп келе 
жатқанына он жыл толып отыр. 
Отбасында бір қыздың ардақты 
әкесі және аяулы жарының сүйікті 
сүйеніші. 

Ерлан қызмет жолындағы әрбір 
оқиғаны мақтанышпен еске алып 
отырады. Ең алғаш осы салада 
жүріп, қол іздерін анықтау керек 
болып, күдіктіні іздеген. Тапқан 

күдікті азаматының қол ізі – 
қылмыс иесінің қол ізімен сәйкес 
келіп, өз ісін нәтижелі жұмыспен 
бастайды. Сол бір сәт Симоновтың 
жұмысқа деген жігерін оятып, 
талпыныс күшін сыйлаған. Оның 
осы күш-жігері бүгінде көптеген 
жетістіктерге жеткізді. 

2015 жылы Ақтөбе облысы, 
Мұғалжар ауданының әкімінен 
ж ә н е  2 0 1 7  ж ы л ы  К ө л і к т е г і 
П о л и ц и я  д е п а р т а м е н т і н і ң 
б а с қ а р м а с ы н а н  о с ы  с а л а ғ а 
сіңірген еңбегі үшін бірнеше алғыс 
хатпен марапатталған. Сондай-
ақ, «Қазақстан полициясына 
– 25 жыл» және «Жедел кри-
миналистика қызметіне – 100 
жыл» мерекелік төсбелгілерімен 
наградталған. Бұл жетістіктерінің 
бәрі де еңбек жолының басы ғана 
деп білеміз.

Жалпы бұл сала – қылмысты 
ашу барысында шыдам мен 
төзімді, жоғары кәсіби шеберлікті, 
тапқырлық пен ұтқырлықты қажет 
ететін күрделі сала. Сондықтан 
да бұл кәсіпке кез келген адам 
кездейсоқ келе бермейді. Ерлан 
оқиға орнынан алынған қылмыс 
іздері мен заттай айғақтар арқылы 
жұмыс істейді. Тергеу іс-әрекеттері 
барысында дактилоскопиялық, 
трасологиялық, баллистикалық, 
техникалық зерттеу жүргізу 
және суық қаруды зерттеу бой-
ынша тыңғылықты жұмыстар 
атқарады. Ерланның әрбір айғақты 
мұқият зерттеп, жұмысын сапалы 
жүргізуі – өз ісінің нәтижелі бо-
луына үлкен ықпалын тигізген. Бұл 
саланың басты талабы да осы. 

«Қызығы мен қиындығы қатар 
жүретін бұл саланы кез келген жас 
жеткіншекке өз ісіммен үлгі етіп, 
еліміздің патриот азаматы болғысы 
келетін жандардың таңдауына 
кеңес беремін. Себебі, қазіргі 
таңда криминалдық қызметтер 
б а з а с ы н ы ң  ж ы л д а н - ж ы л ғ а 
жаңғыртылуының арқасында түрлі 
автоматтандырылған жүйелер пай-
да болып жатыр. Бұл біздің зерттеу 
жұмысымызға үлкен көмек», – 
дейді өз ісінің маманы. 

Ел тыныштығы мен бірлігінің 
ұйытқысы болып жүрген Көліктегі 
Полиция департаментінің жас 
к р и м и н а л и с і  е ң б е к  ж о л ы н 
мұнымен тоқтатпақ емес. Алдағы 
мақсаты – еліне еңбегі сіңген аза-
мат болып, халқының үмітін ақтау.

Көліктегі ПД баспасөз қызметі

Елбасымыз Н.Ә. Назарбаев 2019 жылды «Жастар жылы» деп 
бекітіп, баршамызды бір қуантқаны мәлім. Бүгінде сол науқан 
аясында бірнеше жақсы іс жасалынып, жастардың еңсесі 
биіктеп қалды. Елбасы Жастар жылында оң нәтижеге жету 
үшін тек Үкімет тарапына ғана емес, жастардың өздеріне де 
зор  үміт артты.

– Өзіңіз білетіндей, поли-
ция қызметі – ең жауапты да 
қауіпті мамандықтардың бірі. 
Не себепті осы мамандықты 
таңдадыңыз? Ата-анаңыз сіздің 
таңдауыңызға қарсы болған 
жоқ па?

– Полиция қызметкері заңға 
б а ғ ы н а т ы н  а з а м а т т а р д ы ң 
д е н с а у л ы ғ ы  м е н  м ү л к і н 
толығымен қауіпсіздікте болу-
ын қадағалайды. Олар халыққа 
қызмет етеді. Мен де өз еліме, 
х а л қ ы м а  а д а л  қ ы з м е т  е т і п , 
қоғамда заңдылықтың сақталуын 
қадағалағым келді. Сондықтан 
осы мамандықты таңдадым. 
Болашақта полиция қатарында 
жұмыс істеу мен үшін үлкен 
мәртебе. 

 Ата-анам ешқашанда менің 
таңдауыма қарсы болған емес. 
Әрдайым менің таңдауыммен са-
насып, қолдау көрсетіп, жаным-
нан табылады. Бәріміз білетіндей, 
біздің мамандығымыз қауіп-
қатерге толы болғандықтан, 
әке-шешемде басында, әрине, 
уайым болды. Уақыт өте келе 
ол сезімдері сейілді. Өйткені, 
кез келген мамандықтың өз 
қиындығы болатынын түсінді.

– Осы мамандықты таңдағанда 
ө з і ң і з г е  қ а н д а й  м і н д е т т е р 
жүктелетінін білдіңіз бе?

– Иә, әрине, қандай міндеттер 
ж ү к т е л е т і н і н  б і л д і м  ж ә н е 
соған дайын болдым. Полицей 
мамандығына түспес бұрын 

м е н  м е к т е п  қ а б ы р ғ а с ы н а н 
бастап-ақ олардың атқаратын 
м і н д е т т е р і м е н  т а н ы с а  б а -
стадым. Бұған маған осы оқу 
ордасының екінші курс курсан-
ты Әлия есімді жақын құрбым 
көмектесті. Қазір менің басты 
міндетім – оқуды жақсы аяқтап, 
халқыма қалтқысыз адал қызмет 
етіп, адамдардың құқықтары мен 
бостандықтарын қамтамасыз ету. 

– Негізі, қыз баласына поли-
ция қызметкері болудың қандай 
қиындықтары болуы мүмкін?

– Өз басым үшін бұл салада 
білім алу аса қиын болған жоқ. Тек 
алғашқы күндері үйренісіп кету 
қиындау болды. Үйрене келе, мен 
қандай да болсын кедергілерге 
т ө т е п  б е р е м і н  д е п  ш е ш т і м . 
Болмашы бір қиындықтар үшін 
арманымнан бас тарта алмаймын.

К ө п т е г е н  а т а - а н а л а р  ө з 
қыздарының полиция мамандығы 
бойынша білім алғанына қарсы. 
Қыз баласына бұл мамандықта 
жұмыс істеу қиын деп жатады. 
Ал менің айтарым, ішкі істер 
саласында оқу да,  еңбек ету 
де қыздар үшін еш қиын емес. 
С е б е б і ,  қ а з а қ  қ ы з д а р ы н ы ң 
бойында қайтпас қайсарлық, 
өжеттілік мінезі бар және осы 
қасиеттер атадан балаға мұра 
болып келе жатыр. Өз сөзімді 
дәлелдеу үшін тарих парақтарына 

үңілсек, сұлулығымен қатар, 
батырлығымен есте қалған ару-
ларымыз көп. Мысалы, өз тайпа-
сын Кирдің әскерлерінен аман 
алып қалған Тұмар патшайым, 
Ұлы Отан соғысының батыр 
қыздары Әлия мен Мәншүк, т.б. 
Сол сияқты осы оқу орнында 
білім алып жатқан нәзік жанда-
рымыз да басына түскен кез кел-
ген қиындыққа төтеп бере алады.

–   С і з  с и я қ т ы  қ о ғ а м 
тыныштығын жіті қадағалайтын 
сақшы болуды армандап, оқуға 
т ү с к і с і  к е л е т і н  т ү л е к т е р г е 
қандай кеңес берер едіңіз? Олар 
сол армандарына жету үшін неге 
дайын болу керек ?

– Ішкі істер органдарында 
жұмыс істеу аса жауапкершілікті 
қажет етеді. Ең бірінші беретін 
кеңесім – осы мамандыққа 
оқуға түскісі келетін әр абиту-
риент өзіне деген сенімділікті 
арттырғаны жөн. Адам өзіне 
с е н і м д і  б о л ғ а н д а  ғ а н а  а л ғ а 
қойған мақсатына жете ала-
д ы .  Е к і н ш і д е н ,  т е к  м е к -
теп қабырғасында берілетін 
б і л і м м е н  ш е к т е л і п  қ о й м а й , 
өз білімін толықтыруы керек. 
Көркем әдеби және философияға 
қатысты шығармалармен таныс 
болуы қажет. Кейін оқу орнына 
түскенде, оқу бағдарламасын 
меңгеру оңай болады. Үшіншіден, 
әр тәртіп сақшысы физикалық 
және психологиялық тұрғыдан 
мықты болуы қажет. Себебі, 

б і з  а л д ы м ы з д а  н е  к ү т і п 
тұрғанын, қандай жағдайға 
т а п  б о л а т ы н ы м ы з д ы 
білмейміз .  Сондықтан да 
о с ы  ж а у а п к е р ш і л і г і  м о л 
мамандыққа түсуді арман-
дайтын түлектер спортпен 
көп айналысу керек және 
п с и х о л о г и я л ы қ  т р е н и н г -
терге көбірек барғаны жөн. 
Полицей мамандығы бой-
ынша білім алғысы келетін 
түлектерге айтар кеңесім осы 
және оларға сәттілік тілеймін!

– Сізге де осылай кеңес 
берген адамдар болды ма? 
Ә л д е  ө з і ң і з  б а л а  к е з д е н 
армандадыңыз ба? 

–  А р м а н с ы з  а д а м  – 
қанатсыз құспен тең.  Әр 
адамның жан-дүниесінде та-

мыр жайған арманы болады емес 
пе?! Ол арман адаммен бірге 
өседі, өркендейді. Иә, полицей 
боламын деп бала кезімнен ар-
мандадым. Теледидардан фор-
ма киген аға-әпкелерімді көріп, 
олар сияқты қылымыскерлерді 
қ ұ р ы қ т а п ,  е л  т ы н ы ш т ы ғ ы н 
сақтауға атсалысқым келетін. 
Есейе келе, арманым алға қойған 
м а қ с а т ы м а   а й н а л д ы .  Қ а з і р 
арманымның кішкене бөлігін 
орындап, полиция мамандығы 
бойынша білім алудамын.

Осы мамандықты таңдауға 
маған нақты бір адам көмектесті 
деп айта алмаймын.

– Адам екі нәрсені таңдауда 
қ а т е л е с п е у і  к е р е к .  О л а р  – 
өмірлік жары мен мамандығы. Сіз 
осы мамандықты таңдағаңызға 
өкінбейсіз бе? 

– Әрине, мамандық таңдау 
– адам өмірінде қабылдайтын 
ең маңызды қадамдардың бірі. 
Сондықтан мен бұл салаға ойла-
нып келдім және оған ешқашан 
өкінген жоқпын. Болашақта да 
өкінбеймін деген ойдамын. 

– Әңгімеңізге рахмет!  Тек 
биіктерден көрініп, еліміздің 
мықты сақшысы болуыңызға 
тілектеспін! 

Сұхбаттасқан 
Гүлжан УӘЛИЕВА, 

Нұр-Сұлтан қаласы

Жүрек қалауым – 
полицей болу

Алина Иманбекова – ІІМ Бәрімбек Бейсенов атындағы 
Қарағанды Академиясының бірінші курс курсанты. Ішкі істер 
органдары негізінен ер адамдар қызмет ететін қатал тәртіп 
пен үлкен жауапкершіліктің саласы болып көрінгенімен, 
өмірін полиция қызметімен байланыстырғысы келетін Алина 
секілді арулар да аз емес. Біз Академия курсантынан сұхбат 
алып, оның не себепті осы саланы таңдағандығын білуге 
тырыстық.

Ш а ң ы р а қ т ы ң  ұ й ы т қ ы с ы , 
берекесі, отбасы мен қызметін 
қатар алып жүрген Айжан 1988 
жылы 16 тамызда Қызылорда 
қ а л а с ы н д а  К ү м і с б е к  п е н 
Нәбираның отбасында дүниеге 
келген  үш қыздың тұңғышы. 
«Ана көрген тон пішер, ата көрген 
оқ жонар» демекші, ата-анасы-
нан жақсы тәлім-тәрбие алған 
Айжан анасына ұқсап медици-
на қызметкері болсам деген ар-
манмен 2003 жылы Қызылорда 
м е д и ц и н а л ы қ  к о л л е д ж і н е 
«мейірбике ісі» мамандығына 
оқуға түсіп, 2007 жылы жақсы 
көрсеткіштермен тәмамдап, 
диплом алады. 

2008 жылдың мамыр айынан 
Қызылорда қаласындағы ЗК-
169/1 тергеу изоляторында мед-
бике болып еңбек жолын бастаған 
Айжан қазір әділет старшинасы. 
«Жүрек қалауыммен таңдаған 
мамандығыма еш өкінбеймін. 
Медбике болу шыдамдылық пен 
төзімділікті талап етеді. Себебі, 
біз арнайы контингентпен жұмыс 
істейміз. Сотталғандар мен айып-
талушыларды мекемеге келген 

күннен бастап профилактикалық 
толық тексеруден өткіземіз, 
дәрігерге көрсетеміз», – деді 
ә д і л е т  с т а р ш и н а с ы  А й ж а н 
Күмісбекқызы. 

Айжанның жолдасы, әділет аға 
старшинасы Батырбек Өмірбекұлы 
1 9 8 5  ж ы л ы  3  қ ы р к ү й е к т е 
Қызылорда қаласында дүниеге 
келген. Қызылорда қаласындағы 
Ж. Махамбетов атындағы №43 
мектепті 2003 жылы ойдағыдай 
аяқтап, «Болашақ» университетін 
бітірген Батырбек «құқықтану» 
мамандығын алып шығады. Отан 
алдындағы борышын 2006-2007 
жылдары Петропавл қаласында 
өтеген. Мамандығы бойынша ЗК-
169/1 тергеу изоляторына 2009 
жылы бақылаушы болып жұмысқа 
орналасқан Батыр қазіргі уақытта 
аға бақылаушы. 

Өз ісіне тиянақты, қызметіне 
адал, жауапкершілігі мол Батырбек 
қызмет барысында Айжанмен та-
нысады. «Айжанның мінезі бия-
зы, салмақты. Болашақ жарымды 
бір көргеннен ұнаттым, өмірімді 
Айжанмен елестеттім. Отбасын 
құрайық деген ұсынысыма Айжан 

1 жылдан соң жауап берді, – деп 
еске алады кейіпкеріміз. – Айжан 
екеуміз бір-бірімізді түсініп, 2011 
жылы отбасын құрдық. Шаңырақ 
көтергенімізге биыл 8 жыл болды, 
үш қызымыз бар. Үлкен қызымыз 
Шаттық №271 мектептің 1-сыныбын 
үздік бітірді. Айзере қызымыз 5 жас-
та, кенжеміз Жания 4 айдан асты. 

Қ ы з м е т і м і з  қ ы з ы ғ ы  м е н 
қиындығы қатар жүретін бір 
салада болған соң, бір-бірімізді 
түсінеміз». 

Батырбек еркін күреспен айна-
лысады. Облыс көлемінде құқық 
қорғау органдары арасында 
өткізілетін спорттық шараларға 
қатысып, жүлделі орындарды 
иеленіп жүр. 

Бүгінде Батырбек пен Айжан 
«Ішкі істер органдарындағы мінсіз 
қызметі үшін» медальдарымен, 
ІІМ ҚАЖ комитеті төрағасының 
грамотасымен,  Қызылорда облы-
сы бойынша Қылмыстық атқару 
жүйесі департаменті бастығының 
грамоталарымен, Алғыс хатта-
рымен, марапатталған. Аталған 
марапаттарының бәрі қызметтік 
міндеттеріне адалдықпен қарап, 
өзіне жүктелген міндеттерді 
абыроймен атқарып, басшылық 
тарапынан жүктелген тапсыр-
маларды уақытылы әрі сапалы 
орындай білетіндігінің дәлелі. 
Біз де Искаковтар отбасына 
қызметтеріне табыс, отбасылары-
на амандық тілейміз.

Қызық пен қиындықты 
тең бөліскен

Дана ДОСТАНОВА, Қызылорда облысы

Қызылорда қаласындағы ЗК-169/1 тергеу изоляторында 
қызмет барысында танысып, отбасы құрған жас жұбайлар 
қиындығы мен қызығы қатар жүретін қылмыстық атқару 
жүйесі саласында қызмет етуде. Олар – ЗК-169/1 мекемесінде 
10 жылдан аса бірге жұмыс істеп келе жатқан жас отбасы 
Батырбек пен Айжан Искаковтар.

Қазақстан полициясына 27 жыл. 
Осы айтулы дата облыстық ПД-
де жылда үлкен дайындықпен, 
салтанатты шара ретінде аталып 
өтеді.  Түркістан қаласындағы 
«Нұр» спорттық кешенінде өткен 
жарысқа департамент аппара-
ты және қала, аудан полиция 
басқармалары мен бөлімдерінен 
100 полицейден құралған 20 
құрама қатысты. Іс-шараның 
ашылу салтанатына Түркістан 
облысы ПД бастығының орынба-
сары, полиция полковнигі Бағлан 
Халықов қатысып,  жарысқа 
қатысушыларды мерекелерімен 
қ ұ т т ы қ т а п ,  с ә т т і л і к  т і л е д і . 
Ал жарыстың басы-қасында 
ұйымдастырып жүрген Арнайы 
және жұмылдыру даярлығы 
басқармасының бастығы, поли-

ция полковнигі Ермахан Аққозиев 
спорттық жарыстың тартысты 
да әділ өтуі үшін бар жағдай 
жасалғанын  жеткізді. 

Қатысушылар шағын футбол, 
атыс даярлығы, арқан тарту, 
кір тасын көтеру секілді спорт 
түрлерінен бақ сынады. 
Әрбір аудан өз командаларының 
абыройы үшін барын салып 
еңбектенді. Спортты серік еткен 
полицейлер зор құлшыныспен, 
құмарлықпен ойнады. Алайда 
жарыста «мыңнан тұлпар, жүзден 
жүйріктер» ғана жеңіске жететіні 
белгілі. 

Шағын футболдан 1-орынды – 
Түркістан қаласының ПБ, 2-орын-
ды Созақ ауданының ПБ, 3-орын-
ды Сайрам ауданының ПБ иеленді. 

«Үздік шабуылшы» болып Жетісай 
а у д а н ы  П Б - н і ң  қ ы з м е т к е р і 
Нұрсұлтан Елшібаев танылса, 
ордабасылық Нұрсұлтан Әбдіров 
«Үздік қорғаушы» номинация-
сына ие болды. «Үздік қақпашы» 
атауы Қазығұрт ауданы ПБ-нің 
қызметкері Мұрат Оспанқұловқа 
табысталды. Сондай-ақ, барлық 
командалардың капитандары бел-
сене атсалысқаны үшін марапат-
талды.  

Атыс даярлығы,  оқ атудан 
1-орынды Төле би ауданы ПБ-
нен Әлішер Абдулла, 2-орын-
ды Шардара ауданы ПБ-нен 
Мұхтар Боранбаев, 3-орынды 
Түлкібас ауданы ПБ-нен Нұрман 
Шыңғысбаев қарсыластарынан 
оза шауып, алғашқы үштікті өзара 
бөлісіп алды.

Қазақтың ұлттық ойыны – 
арқан тартудан Келес ауданы 
ПБ 1-орын, Мақтаарал ауданы 
2-орын,  Қазығұрт ауданы 3-орын-
ды иеленді.

Кір тасын көтеру бойынша 24 келі 
тасты 76 рет көтерген облыстық 
ПД атынан шыққан команданың 
мүшесі Салық Ануаров 1-орын-
ды иеленді. Облыстық ПД-нің 
2-командасының мүшесі Евгений 
Курьков 2-орынды қанжығасына 
байлады, ал 3-орынды Жетісай 
а у д а н ы  П Б - н і ң  қ ы з м е т к е р і 
Ақжігіт Төрегелдиев жеңіп алды. 
Жеңімпаздар арнайы алғыс хат-
тар, бағалы сыйлықтармен мара-
патталды. 

Салтанатты марапаттау ша-
расында Түркістан облысы ПД 
бастығының орынбасары, поли-
ция полковнигі Бағлан Халықов 
жеңімпаз атанған спортшы поли-
цейлерге ізгі тілегін арнады.

Айдана ҚАНАТБЕКҚЫЗЫ, Түркістан облысы

Түркістан облысында Қазақстан полициясы күніне орай 
спорттық  жарыс өтті.

Орынбасар УАҚПАЕВА, Қостанай қаласы

Саламатты өмір салтын насихаттау және жастар ара-
сында қолжетімді «StreetWorkout» спорт түрін дамыту 
мақсатында ІІМ Шырақбек Қабылбаев атындағы Қостанай 
Академиясына «StreetWorkout» мүшелерінің «BarsBars» коман-
дасы екінші рет келді. 

«BarsBars» мүшелері қонақта

SPORT

Ішкі істер министрлігі және «Ішкі істер органдары мен Ұлттық ұлан 
ардагерлерінің қазақстандық ұйымы» қоғамдық бірлестігі Ішкі істер 
министрлігінің еңбек сіңірген қызметкері және құрметті ардагері, 
полиция полковнигі 

ӘКІМБЕКОВ Назымбек Қыздарбекұлының
қайтыс болуына орай марқұмның отбасы мен туған-туыстарының 
орны толмас қайғыларына ортақтасып көңіл айтады.

Түркістандағы дүбірлі турнир
МЕРЕКЕЛІК ЖАРЫС

«StreetWorkout» – жастардың далада таза ауа жұтып, спортпен 
шұғылданатын спорт түрі. «BarsBars» командасының Академияға 
бірінші рет келгенінен бері 10 ай өтті.  Осы 10 айдың ішінде 
«StreetWorkout»  спорт түрін Академияның жедел- іздестіру 
кафедрасының оқытушысы, полиция капитаны Аян Шаймұханов 
курсанттарды жинақтап, осы бағытта жетекшілік жасап,  бірнеше 
оқу-жаттығуды үйретті. Бұл жолы спорт алаңында қонақтарымызға 
курсанттарымыз өз өнерлерін көрсетті.   

 Академияда білім нәрінен сусындап жүрген курсанттардың бой-
ларында күш-қайрат, қуат-жігер, төзімділік пен шыдамдылықты 
қалыптастырып, болашақта Отанын, елін қорғайтын, қырағы 
тәртіп сақшысы ретінде тәрбиелеуіміз қажет. 

«StreetWorkout» спорт түрі әлемге танымал және күннен-күнге 
осы спортпен айналысып жүрген жастарымыздың саны да көбейіп 
жатыр. Біздің Академияда курсанттарымыз спорттың әр түрімен 
шұғылданып, денелерін шынықтырып, жүлделі орындар иеленіп, 
жеңіске жетіп келеді. 

STREETWORKOUT 

МЕРЕКЕЛІК ЖАРЫС

С а л а м а т т ы  ө м і р  с а л т ы н 
ұстану, уақытты ұтымды пай-
д а л а н у ,  ұ й ы м ш ы л д ы қ  п е н 
ынтымақтастықты қалыптастыру 
мақсатындағы жарысқа 6 ко-
манда қатысты. Бұл күні спорт 
кешеніндегі теңбіл допқа құмар 
ойыншылар арасында өте тартыс-
ты ойын болды. Сонымен қатар, 
олардың бойындағы спортқа деген 

құмарлық, жеңіске деген талпыныс 
және спортшылар жүзіндегі достық 
көңіл күй қатты қуантты. 

Жарыстың нәтижесінде шағын 
футболдан 1-орынды әл-Фараби 
аудандық ардагерлер құрамасы, 
2 - о р ы н д ы  Ш ы м к е н т  қ а л а с ы 
Б. Момышұлы атындағы Оқу 
орталығының ардагерлері иеленді. 
Сондай-ақ, «Үздік қақпашы» болып 

Сапар Әлсейтов (Б. Момышұлы 
атындағы Оқу орталығы), «Үздік 
шабуылшы» болып Алмас Дүтбаев 
(Абай ауданы), «Үздік қорғаушы» 
болып Бабыржан Полатов (әл-
Фараби ауданы) атанды.

Шахмат жарысында 1-орын 
Шымкент қаласы жедел басқарма 
ардагерлеріне,  2-орын Абай 
ауданының ардагерлеріне, 3-орын 
Еңбекші ауданының ардагерлеріне 
бұйырды.

Шымкент қаласының 
ПД баспасөз қызметі

Ардагерлер аламаны
Шымкент қаласы «Ақарыс» стадионында Қазақстан полициясының 

27 жылдығына орай ардагерлер арасында шағын футболдан және шах-
маттан спорттық жарыстар өтті. 

СПАРТАКИАДА

Жігерлілер жеңіске жетті
 А. ТАБУКТИНОВА, Ақтөбе облысы

Ақтөбе облысы бойынша ҚАЖ департаменті және оған 
қарасты мекемелердің қызметкерлері арасында Қазақстан 
полициясы күніне орай және саламатты өмір салтын наси-
хаттау мақсатында жазғы спартакиада өтті. 

БИЛЬЯРД

Қоғамға бейімдеу – күрделі процесс

Істі болушылардың жазасын өтеп бостандыққа 
шыққаннан кейінгі өмірі мемлекет тарапынан назардан 
тыс қалған емес. Оларды үнемі қадағалау, тұрақты ме-
кенжайларын анықтау, жұмыспен қамтуға көңіл бөлу, 
бос уақыттарын тиімді пайдалануға насихаттау секілді 
жұмыстар Ақтоғай ауданында да үнемі атқарылады. 

Жазасын өтеп шығушыға бейбіт тұрғындардың 
үрке қарауы, ол азаматпен араласпауға тырысуы 
секілді әрекеттер істі болған адамға кері әсерін 
тигізеді. Қоғамнан өзін онсыз да оқшау сезініп жүрген 
азаматтың жүйкесіне салмақ түсіреді. 

Темір тордан босап шыққандардың басты мәселесі 
– жұмыссыздық. Себебі, қылмыс жасаған адамды 
кез келген мекеме жұмысқа қабылдай қоймайды. 
Қоршаған ортадан өз орнын тауып үлгермеген сотта-
лушы күнкөрістің қамы үшін тағы да заң бұзушылыққа 
барып, қылмыс жасауы мүмкін. 

Ақтоғай ауданының Полиция бөлімі істі болған 
және бүгінгі күні тіркеуде тұрған азаматтарды оңалту 
мен оларды қоршаған ортаға бейімдеуге арналған 
профилактикалық жұмыстарды үнемі жүргізеді. 

Жазасын өтеп келгендердің алдағы уақытта тағы 
да заңға қайшы әрекеттерге бармауы үшін, олардың 
бойларындағы отбасына, Отанға, қоршаған ортаға 
деген сүйіспеншіліктерін ояту тұрғысында мәдени 
орындарда өтетін патриоттық іс-шараларға тарту, 
тарихи музейлерге апару, спортпен шұғылдануына 
көңіл бөлу секілді жұмыстар атқарылады. Бұл 

Р. АЛИН, Павлодар облысы

Қоғамда заңға қайшы әрекет жасап, темір торға 
қамалғандар кеш болса да өз істеріне өкінеді. Ал жа-
засын өтеп бостандық алған азаматтарды қоршаған 
ортаға қалай бейімдеуге болады? Бұл өте күрделі 
мәселе.

Жарыс 6 спорт түрінен ерлер мен 
әйелдер арасында ұйымдастырылды. 
Олар – шағын футбол, 100 метр 
жақын қашықтыққа жүгіру, 400 
метрге жүгіру, 400 метрлік эстафета, 
граната лақтыру және ұзындыққа 
секіру.

С а л т а н а т т ы  і с - ш а р а н ы 
Ақтөбе облысы бойынша ҚАЖ 
департаменті бастығы, әділет 
полковнигі Мирбулат Куписов 
құттықтау сөздерімен ашып, 
барлық командаларға сәттілік 
тіледі. Сонымен қатар, спорттық 
іс-шараға қадірлі қоңақ ретінде 
спорттың шығыстық түрлері бой-
ынша №11 облыстық балалар-
жасөспірімдер спорт мектебінің 
директоры Орынбай Майкеев, 
Ақтөбе облыстық  «Динамо»  
ДШСҚ төрағасының бірінші орын-
басары Арыстан Төлепбергенов 
және Ақтөбе облысы бойынша 
ҚАЖ департаменті Ардагерлер 
кеңесінің төрағасы Сакиткерей 
Баймағамбетов шақырылды. Олар 
жеке құрамды кәсіби мейраммен 
құттықтады.

Шағын футболдан өткен сайы-
ста 1-орын КА-168/1 мекемесіне, 
2-орын КА-168/3 мекемесіне 
және 3-орын КА-168/2 мекемесіне 
бұйырды.

100 метр қашықтыққа жүгіруден 
ерлер арасында ең үздік нәтижеге 
КА-168/2 мекемесінің қызметкері, 
әділет капитаны Н. Смайлов және 
әйелдер арасында аудандық 
Пробация қызметі бөлімінің 
қызметкері, әділет лейтенанты Г. 
Талғатова қол жеткізді.  

400 метр қашықтыққа жүгіруден 
ерлер арасында ең үздік нәтижеге 
Ақтөбе қаласы Астана ауданының 
Пробация қызметі бөлімінің 
қызметкері, әділет кіші лейте-
нанты Д. Есжанов және әйелдер 
арасында КА-168/1 мекемесінің 
қызметкері, әділет лейтенанты У. 
Омарова қол жеткізді. 

4 0 0  м е т р л і к  э с т а ф е т а д а 
жалпыкомандалық 1 орынды КА-
168/1 мекемесі, 2-орынды Ақтөбе 
қаласының Пробация қызметі 
және 3-орын КА-168/3 мекемесі 
жеңіп алды. 

Ұзындыққа секіруден ерлер 
арасында КА-168/1 мекемесінің 
қызметкері, әділет аға лейтенан-
ты М. Сердалы және әйелдер 
арасында  КА-168/1 мекемесінің 
қызметкері, әділет лейтенанты 
У. Омарова ең үздік нәтижеге қол 
жеткізді.  

Граната лақтырудан ерлер ара-
сында КА-168/2 мекемесінің 
қызметкері, әділет майоры Ж. 
Кунуров және әйелдер арасында 
КА-16/1 мекемесінің қызметкері, 
әділет кіші сержанты А. Асқарбек 
жеңіске жетті. 

Нәтижесінде, барлық спорт түрі 
бойынша жалпыкомандалық есеп-
те 1-орынға КА-168/1 мекемесі, 
2-орынға КА-168/2 мекемесі 
және 3-орынға Ақтөбе қалалық 
Пробация қызметі қол жеткізді.

Жеңімпаз қызметкерлерді 
Ақтөбе облысы бойынша ҚАЖ 
департаментінің мәжіліс залында 
департамент бастығы салтанатты 
түрде марапаттады.

сотталушы азаматтар мен қоғам арасын бір та-
бан жақындастырып қана қоймай, істі болған 
азаматтың өзін қоғамның толықтай бір мүшесі 
екендігін сезінуге мүмкіндік ашады.

Жуырда Жастар жылы аясында Ақтоғай ауданының 
Пробация қызметі мен «Жас қанат» ЖРО жастар 
арасында бильярд ойынынан турнир өтті.

Жарысқа В. Гриднев, Д. Шпенс және Р. Ахтанов 
есімді азаматтар қатысты. Нәтижесінде жинаған бал-
дар саны бойынша бірінші орынды В. Гриднев жеңіп 
алды. Екінші және үшінші орындар Д. Шпенс пен 
Р. Ахтановқа берілді. 

Барлық қатысушылар тиесілі мақтау қағаздармен 
марапатталды.

Естеріңізге салар болсақ, осы жылдың басынан 
аталған бөлімдердің ұйымдастыруымен шахмат, тен-
нис және басқа да ойын түрлерінен жарыстар өткен 
болатын.

Осындай жұмыстар алдағы уақытта да жүргізілетін 
болады. 

Балтакесті ӨТЕБЕКОВ, Түркістан облысы

Тұңғыш Президент бастамаларын сабақтастырған 
Мемлекет басшысы Қасым-Жомарт Тоқаев өзінің алғашқы 
Президенттік сапарын Түркістан облысынан бастап, 
облыстың басым бағыттарын көрсетіп берген еді.  Ол ба-
сым бағыттар: туризм, агросала және өнеркәсіп екенін 
атап өтті. 

«Е-қонақ үйдің» ерекшеліктері Полиция қызметі – 
жұртшылық назарында

АШЫҚ ЕСІК КҮНІ

Зорлықтың жолын 
кесу – парыз 

АКЦИЯ

ЖОБА

Сақшының сенімді серігі
КИНОЛОГИЯ

І ш к і  і с т е р  о р г а н д а р ы н ы ң 
ардагерлері мен қызметкерлері 
п о л и ц и я н ы ң  қ а р у - ж а р а ғ ы н 
және әскери техника мен жедел 
басқару орталығының жұмысын 
көрсетті. Сондай-ақ, келушілер 
полиция мұражайында ішкі істер 
органдары қалыптасуының негізгі 
кезеңдерімен танысты.

Мәселен, Жұмасұлтановтар 
«Ашық есік» күніне бүкіл отба-
сымен келген. Оларға Жедел-
криминалистикалық басқармасы 
ұсынған экспозиция ерекше ұнады. 
Мұнда георадар, топырақта түрлі 
заттарды табуға көмектесетін құрал 
бар. Сондай-ақ, көздің жасырын 
дақтарын, соның ішінде қанын 
көруге болатын жарық көздерінің 
ж и ы н т ы ғ ы .  О д о р о л о г и я л ы қ 
чемодан-қылмыс орнынан иіс 
іздерін алуға арналған.

– Маған полицияның қалай 
жұмыс істейтінін білу өте қызық. 
М ұ н д а  ж ұ м ы с  і с т е у г е  ж ә н е 
қылмысты ашуға көмектесетін 
техникалар көп. Осындай іс-шара 
маған қатты әсер қалдырды, – дейді 
Жадыра Жұмасұлтанова.

Көптеген полиция қызметкерлері 
іс-шараға өз балаларын ерте келген. 
Полиция департаментінің Жедел-
криминалистикалық басқармасы 
бастығының орынбасары, полков-

ник Людмила Гарашованың қызы 
Анабель анасының жұмысын көріп 
қуанды.

– Кәсіби мереке қарсаңында 
біз күрделі, бірақ өте қажетті 
мамандықты таңдағанымызды 
мақтан тұтамыз. Мүмкін менің 
қызым да менің ізімді жалғайды, – 
дейді Людмила Гаражова.

Бұл күні қызметте көзге түскен 
және ерлік жасаған қызметкерлерді 
салтанатты марапаттау рәсімі де 
өтті. Полиция департаментінің 
бастығы, полиция генерал-майоры 
Бекет Аймағамбетов полицияда 
үлкен өзгерістер жүріп жатқанын 
атап өтті. Кәсіптің беделі өсуде, 
жалақы өсуде, қызметте мансаптық 
өсу мүмкіндіктері кеңейтілуде, 
қызметкерлер үшін әлеуметтік па-
кет күшейтілуде. Бірақ, бір мезгілде 
қоғам тарапынан полицияға 
қойылатын талаптар да артып жа-
тыр. 

Д е п а р т а м е н т  б а с т ы ғ ы 
әріптестеріне өз ісіне лайықты 
қызмет етуді және өз абыройын 
сақтауды тіледі.

Қала тұрғындары үшін по-
л и ц и я  қ ы з м е т к е р л е р і н і ң 
ұйымдастыруымен концерт өтіп, бір 
жарым мыңнан астам қала тұрғыны 
тәртіп сақшыларының жұмысын 
тамашалады.

Кенже ҚОНЫСБАЙ, Қостанай облысы

Қазақстан полициясы күніне орай Қостанай қаласының 
тұрғындары полицияның қалай жұмыс істейтінін көрді. 
Жуырда Қостанай облысы Полиция департаментінде 
«Ашық есік» күні өтті.

Алыс-жақын шетелдерден 2018 
жылы 1 миллион турист қабылдаған 
Түркістан қаласы мен облыстың 
әлеуеті бұдан да жоғары, мүмкіндігі 
мол. Ол үшін тек туризм ғана емес, 
қаланы дамытуға үлес қосатын 
шетелдік инвесторларды тарту да 
маңызды. Осындай шаралардың 
бірі – «Е-қонақ үй» тіркеу тетігі.

Елбасы Нұрсұлтан Назарбаевтың 
кезінде  бекіт ілген «Е-қонақ 
үй» электронды базасын құру 
жөніндегі ұсыныс Президент 
Қасым-Жомарт Тоқаев тарапы-
нан қолдау тауып,  әрі  қарай 
жетілдіріліп, өз жалғасын табуда.
Бүгінде 117 елдің азаматтары 
үшін электронды түрде рәсімдеу 
іске асты, олар Қазақстанның 
мемлекеттік шекарасынан өткен 
бойда «Е-виза», «Е-қонақ үй» тіркеу 
тетігі бойынша автоматты түрде 
тіркеледі.

Осындай игі шараның бірі 
– Премьер-Министр Асқар 
М а м и н н і ң  2 0 1 9  ж ы л ғ ы  4 
наурыздағы тапсырмасына 
орай ашылған туристік поли-
ция бөлімі және облыс әкімі 
Ө. Шөкеевтің тапсырмасымен 
ашылған Көші-қон қызметтерін 
көрсету орталығы. 

Түркістан облысында ашылған 
« К ө ш і - қ о н  қ ы з м е т т е р і н 
көрсету орталығы» Түркістан 
қ а л а с ы н д а ғ ы  1 6 0 - о р а м д а 
орналасқан. Орталықтың ашы-
лу салтанатына облыс әкімі 
Өмірзақ Шөкеев, Полиция 
департаментінің бастығы, по-
лиция генерал-майоры Қайрат 
Дәлбеков, мәслихат депутат-
тары, БАҚ өкілдері қатысты. 
Бұл орталық шетел азаматта-
рына, қалаға келген қонақтарға 

«Е-қонақ үй» электронды база-
сымен рәсімделеді. Бұның тағы 
бір ерекшелігі мен артықшылығы 
–  с ы б а й л а с  ж е м қ о р л ы қ т ы 
болдырмауға жасалынған шара 
деуге негіз бар. Облыста ашылған 
Көші-қон қызметтерін көрсету 
о р т а л ы ғ ы н д а  « А з а м а т т а р ғ а 
арналған үкімет» мемлекеттік 
к о р п о р а ц и я с ы н ы ң ,  к і р і с т е р 
басқармасының қызметкерлері, 
медицина саласының мамандары, 
банк өкілдері, көші-қон қызметінің 
полицейлері, оның ішінде жаңадан 
а ш ы л ғ а н  т у р и с т і к  п о л и ц и я 
қызметкерлері қызмет көрсететін 
болады. 

Арнайы орталықтың залдарын-
да мемлекеттік қызметкерлер 
сізді бірінші кезекте электрон-
ды түрде тіркейді, өз салалары 
бойынша рәсімдейді, көші-қон 

басқармасы өкілдері қабылданған 
құжаттарды бірыңғай ақпараттық 
жүйеге, электронды ақпараттық 
жүйеге мәліметтерді енгізумен 
ғана шектеледі. Бұл сыбайлас 
жемқорлықтың алдын алуға және 
Президент Қасым-Жомарт Тоқаев 
елдің алдына қойып отырған 
жемқорлықты жоюға арналған 
шараның бірі. 

«Е-қонақ үй» тіркеу тетігін іске 
асыратын, онымен жұмыс істейтін 
саланың бірі – Түркістан об-
лысы Полиция департаментінің 
К ө ш і - қ о н  п о л и ц и я с ы  ж а н ы -
нан құрылған туристік полиция 
бөлімінің қызметкерлері. Оны 
құрудағы мақсат – Қазақстан 
Республикасының халықаралық 
имиджік, туристік тартымдылығын 
арттыру, елімізге турист болып 
келген шетелдік азаматтардың 
қауіпсіздігі және оларға бағыт-
бағдар көрсету,  кеңес беру, 
«Е-қонақ үй» электронды базасы-
на тіркеу. Бүгінде 117 елдің аза-
маттары мемлекеттік шекарадан 
өткен бойда-ақ автоматты тіркелуге 
мүмкіндік береді және жұмыстар 
үшін полицияға келудің қажеттілігін 
болдырмауға септігін тигізеді. 
Туристік полиция тек шетелдік 
туристердің ғана емес, инвесторлар-
ды тарту үшін де қызмет атқарады.

Қорыта айтқанда, облыстық 
Полиция департаментінің Көші-
қон қызметі саласының «Е-қонақ 
үй» тіркеу тетігі – ішкі істер 
саласындағы бастамалардың бірі;
т у р и с т і к  с а л а н ы  д а м ы т у 
т ұ ж ы р ы м д а м а с ы н а  ж а т а д ы ;
электронды база жасау негізі; шетел 
азаматтарын шекарадан өткен бой-
да автоматты тіркеуді қамтамасыз 
етеді; тіркелу үшін полицияға 
келудің қажеттілігін жояды, бұл 
жемқорлықты жоюдың тәсілі.

Осындай маңызы бар «Е-қонақ 
үй» тіркеу тетігін басшылыққа алған 
«Көші-қон қызметтерін көрсету 
орталығы» мен Түркістандағы 
туристік полиция бөлімі заман тала-
бына сай қызмет көрсетуге дайын.

Облыс орталығы Талдықорған 
қаласындағы Өтенай ауылдық 
округінде ПД Жергілікті поли-
ция қызметі  басқармасының 
б а с ш ы л ы ғ ы  ж е р г і л і к т і 
тұрғындарды қабылдап, полиция 
қызметіне қатысты өтініштері мен 
пікірлерін тыңдады.

Т ұ р м ы с т ы қ  з о р л ы қ -
зомбылықтың алдын алу, жо-
лын кесу, сондай-ақ, ана мен 
б а л а н ы  қ о р ғ а у  м а қ с а т ы н д а 
ұйымдастырылған іс-шараға 
зорлық-зомбылық құрбандарына 
әлеуметтік көмек көрсету маман-
дары тартылды. 

Қабылдауға келген тұрғындар 
о т б а с ы л ы қ - т ұ р м ы с т ы қ 
мәселелерді шешуде өскелең 
ұрпақтың, жастардың тәрбиесіне 
мән беру керектігін, «үйленудің 
оңай, үй болудың қиын» екенін 
айтып, ұлттық құндылықтарды 
дәріптеу қажеттігін атап өтті. 

Полицейлер таратқан ақпаратқа 
сәйкес, 2019 жылы әлеуметтік 

орталықта 42 адамға қызмет 
көрсетілген. Олардың 16-сы әйел, 
қалғаны – кәмелеттік жасқа 
толмаған жасөспірімдер. 

Сонымен қатар,  жыл басы-
нан бері облыстық полицейлер 
отбасылық-тұрмыстық құқық 
б ұ з у ш ы л ы қ т ы ң  а л д ы н  а л у 
мақсатында «Сіздің құқығыңыз 
қорғалады», «Әйел – отбасы 
шырағы» акциясы, «Тұрмыс», 
« П р о ф и л а к т и к а »  ж е д е л  а л -
дын алу іс-шараларын өткізді. 
Түрлі әлеуметтік бейнероликтер 
әзірледі, отбасылық-тұрмыстық 
зорлық-зомбылықтың құрбаны 
немесе куәгері болған жағдайда 
негізгі іс-әрекеттер туралы арнайы 
ақпараттық құралдар дайындады.

 Алматы облысында полицейлер 
отбасылық-тұрмыстық қатынаста 
1963 құқық бұзушыға қатысты 
қорғау нұсқамасын шығарып, 401 
ерекше талап орнатқан.

Алматы облысының ПД 
баспасөз қызметі

Алматы облысының тәртіп сақшылары «Отбасындағы 
зорлық-зомбылыққа жол жоқ!» республикалық акциясы 
шеңберінде облыс тұрғындарына ақпараттық-құқықтық 
түсіндіру жұмыстарын ұйымдастырды. 

Айыртау аудандық Полиция 
б ө л і м і н і ң  к и н о л о г ы  М а р а т 
А х м е т о в  а л т ы  ж ы л д а н  б е р і 
осы мамандықтың қыр-сырын 
м е ң г е р і п  ж ү р .  Н е м і с  о в ч а р -
к а с ы  Т е р е м  м е н  л а б р о д о р 
тұқымдас Коди оның сенімді 
серіг іне  айналған.  Із  кесуші 
Тереммен бірқатар қылмыстың 
бетін ашыпты. Әсіресе, ұрлық 
жасағандарды ізін суытпай та-
уып береді. Ал Коди жарылғыш 
заттарды іздейді.

– Әр мамандықтың қызығы 
мен қиындығы қатар жүреді. 
Кинолог болу үшін көп жағдайда 
арнайы жоғары оқу орнын аяқтау 
шарт емес. Тек мамандыққа де-
ген қызығушылық, ептілік және 
жауапкершілік адам бойынан та-
былса, сол жеткілікті, – дейді 
Марат Ахметов.

Кез келген әскери қызметкер, 
т ә р т і п  с а қ ш ы с ы ,  к е д е н д е г і 
тексерушілер кинологтар баптаған 
иттердің көмегіне жүгінеді. Себебі, 
төрт аяқтылар аса сезімтал, епті 
әрі иісшіл. Кинологтар осындай 
қабілетті иттерді бірден танып, 
баптайды. Күзету, іздеу, тінту, 
құтқару сынды тапсырмаларды 
орындауда үйретілген иттер ғана 
мамандардың көмекшісіне айна-
лады.

Арайлым БЕЙСЕНБАЕВА, Солтүстік Қазақстан облысы

Біз кинологиялық орталыққа келгенде темір тормен қоршалған 
үйрету алаңында кинолог Марат Ахметов (суретте) төбеттерді 
түрлі тапсырмаларды орындауға үйретіп жүр екен. Бұйрықты 
бұлжытпай орындайтын иттің әр қимылынан иесіне риясыз 
сенетіндігі сезіліп-ақ тұр. Бүгінгі таңда жеті қазынаның бірі сана-
латын иттің тілін түсініп, жанына серік еткен мамандар үшін олар 
сенімді көмекшіге айналды.

Қ ы л м ы с к е р д і  т а у ы п ,  т ү р л і 
келеңсіздіктердің алдын алу 
үшін кинологтарға үйретілген ит-
тер көмек бере алады. Өйткені, 
ж а р ы л ғ ы ш  з а т т ы ң  қ а й  ж е р -
де жатқанын немесе есірткінің 
жасырылған орнын кинолог сенімді 
серігінің көмегімен таба алады.

Жұмыс барысында кездесетін 
қиындықтарды шыдамдылықтың 
а р қ а с ы н д а  ж е ң у г е  б о л а д ы . 
Кинолог болу – иттің анатомия-
сын, физиологиясын, психология-
сын терең түсіну, оның аурулары-
на ем іздеу, дұрыс тамақтандыру. 
Мінекей, бір қарағанда оп-оңай 

көрінетін мамандықтың осындай 
қиындықтары бар.

– Кинологтар көп жағдайда 
овчарка мен лабрадор тұқымдас 
иттерді таңдайды. Овчаркалардың 
із кесушілік қабілеті жоғары және 
олар тез үйретіледі. Ал жарылғыш 
затты іздеуге иттің кез келген түрін 

ж а т т ы қ т ы р у ғ а 
болады, – дейді 
Марат Ахметов.

– Итті үйретер 
кезде Алматыға ба-
рамыз. Сол жердегі 
к и н о л о г и я л ы қ 
орталық маман-
д а р ы н ы ң 
көмегімен итпен 
ж ұ м ы с  і с т е у д і ң 
қ ы р - с ы р ы н 
м е ң г е р е м і з . 
Алғашқы екі апта 
–  к и н о л о г  п е н 
и т т і ң  а р а с ы н д а 
д о с т ы қ  қ а р ы м -
қатынас орнату 
кезеңі. Серуендеп, 

тамағын беріп,  жуындырып, 
онымен дос болғың келетініңді 
сездіресің. Ит осыны түсінгеннен 
кейін ғана оны із кесуге немесе 
жарылғыш затты іздеуге үйрете 
бастайсың, – дейді Марат Ахметов.

Біз сөйлесіп болған кезде темір 
тордың ар жағында иесінен көз ал-
май қарап тұрған Коди қуанғанын 
білдіріп, «Мен тосып тұрмын» 
дегендей үре бастады.  Қазір 
оны еркін жүруге үйрету үшін 
қоғамдық орындарға серуенге 
шығарады. Ол да соны сезіп тұр-
ау, сірә.


